
[Tuan Yang di-Pertua mempengerusikan Mesyuarat]

USuUL

WAKTU MESYUARAT DAN URUSAN
DIBEBASKAN DARIPADA PERATURAN MESYUARAT

10.04 pg.

Timbalan Menteri Pendidikan [Datuk Chong Sin Woon]: Tuan Yang di-Pertua, saya mohon
mencadangkan.

“Bahawa walau apa pun peruntukan-peruntukan Peraturan Mesyuarat 11,

Majlis Dewan Negara pada hari ini tidak akan ditangguhkan sehingga telah selesai

semua urusan kerajaan yang tertera dalam Aturan Urusan Mesyuarat pada hari ini

diputuskan dan selepas itu Majlis Mesyuarat akan ditangguhkan sehingga suatu tarikh

yang tidak ditetapkan”.

Tuan Yang di-Pertua: Ada yang menyokong?

Timbalan Menteri Perdagangan Antarabangsadan Industri [Datuk Chua Tee Yong]: Tuan
Yang di-Pertua, saya mohon menyokong.

Tuan Yang di-Pertua: Terima kasih. Ahli-ahli Yang Berhormat, masalahnya bahawa walau
apa pun peruntukan-peruntukan Peraturan Mesyuarat 11, Majlis Dewan Negara hari ini tidak akan
ditangguhkan sehingga selesai semua urusan kerajaan yang tertera dalam Aturan Urusan Mesyuarat
pada hari ini diputuskan dan selepas itu Majlis Mesyuarat akan ditangguhkan sehingga ke suatu tarikh
yang tidak ditetapkan dikemukakan kepada Majlis untuk diputuskan.

[Usul dikemukakan bagi diputuskan; dan disetujukan]

JAWAPAN-JAWAPAN LISAN BAGI PERTANYAAN-PERTANYAAN

1. Datuk Sr. Haji Hanafi bin Haji Mamat minta Menteri Perdagangan Antarabangsa dan Industri
menjelaskan, kesan-kesan positif perdagangan kepada negara apabila Malaysia menandatangani
perjanjian perdagangan ASEAN-Hong Kong baru-baru ini di Manila.

Timbalan Menteri Perdagangan Antarabangsadan Industri [Datuk Chua Tee Yong]: Tuan
Yang di-Pertua, Perjanjian Perdagangan Bebas ASEAN-Hong Kong, China (AHKFTA) telah
ditandatangani oleh Menteri-menteri Ekonomi ASEAN dan Setiausaha Perdagangan dan
Pembangunan Ekonomi Hong Kong, China pada 12 November 2017 di Manila, Filipina.

Perjanjian ini menggariskan terma-terma liberalisasi perdagangan barangan dan perkhidmatan
serta pelaksanaan kerjasama ekonomi di antara negara-negara anggota ASEAN dengan Hong Kong,
China. Terdapat 14 bab di dalam AHKFTA yang merangkumi perkara-perkara seperti perdagangan
barangan, Peraturan Tempasal atau Rules of Origin, dengan izin, prosedur kastam dan fasilitasi
perdagangan, langkah-langkah sanitary and phytosanitary, standard peraturan teknikal dan prosedur
penilaian pematuhan, remedi perdagangan, perdagangan perkhidmatan dan kerjasama ekonomi dan
teknikal.

Bab pelaburan di bawah AHKFTA pula dirundingkan secara berasingan di bawah Perjanjian
Pelaburan ASEAN-Hong Kong, China yang mana turut ditandatangani oleh Menteri-menteri Ekonomi
ASEAN dan Setiausaha Perdagangan dan Pembangunan Ekonomi Hong Kong, China pada 12
November 2017 di Manila, Filipina. Skop ASEAN-Hong Kong-China Investment Agreement adalah
termasuk liberalisasi, perlindungan, promosi dan fasilitasi pelaburan di antara negara-negara anggota
ASEAN dengan Hong Kong, China.

Tuan Yang di-Pertua, jumlah dagangan barangan di antara ASEAN dengan HKC pada tahun
2016 mencecah USD93.3 bilion yang menyumbang kepada empat peratus daripada jumlah dagangan
barangan ASEAN. Jumlah pelaburan langsung asing daripada Hong Kong, China ke negara anggota
ASEAN bagi tahun yang sama pula adalah sebanyak USD9.9 bilion atau 10 peratus daripada jumlah
FDI ASEAN.

Hong Kong, China merupakan rakan dagangan kesembilan terbesar Malaysia bagi tahun 2016.
Jumlah dagangan barangan di antara Malaysia dengan Hong Kong pada tahun 2016 berjumlah
USD12.2 hilion. Eksport Malaysia ke Hong Kong, China pada tahun 2016 mencecah USD9.1 bilion
manakala jumlah import daripada Hong Kong, China pada tahun yang sama adalah sebanyak USD3.1
bilion. Jumlah FDI yang diluluskan daripada Hong Kong, China ke Malaysia bagi tahun 2016 pula
mencecah USD59 juta dalam pelbagai sektor antaranya, peralatan saintifik, mineral bukan logam,
jentera dan peralatan serta kayu dan produk kayu.

Dengan wujudnya AHKFTA dan Investment Agreement (AHKIA), adalah dijangkakan jumlah
dagangan di antara ASEAN dengan Hong Kong dan juga Malaysia dengan Hong Kong akan turut
meningkat. Jumlah FDI juga akan terus menunjukkan peningkatan di mana bukan sahaja pelaburan
Hong Kong akan dapat menambah pelaburan mereka di rantau ASEAN termasuk Malaysia malah
pelabur Malaysia juga akan dapat lebih giat melebarkan sayap ke Hong Kong dan seterusnya ke
pasaran global. Ini adalah kerana Hong Kong merupakan antara ekonomi paling bebas di dunia dan
pusat perniagaan antarabangsa serta pusat kewangan dan perkhidmatan yang kompetitif.

Walaupun Hong Kong mempunyai kekuatan di dalam sektor perkhidmatan, para peniaga
ASEAN juga boleh memanfaatkan dengan adanya free trade agreement dengan investment
agreement, dengan izin, dalam sektor pembuatan di mana produk-produk ASEAN boleh memasuki

pasaran Hong Kong dengan lebih mudah melalui perjanjian-perjanjian ini sekali gus memasuki pasaran

dunia memandangkan status Hong Kong sebagai pelabuhan bebas yang memudahkan perdagangan
di antara rantau ASEAN umumnya dan khasnya Malaysia dengan pasaran dunia.

Selain itu, Hong Kong mempunyai perjanjian dengan Republik Rakyat China iaitu mainland dan
Hong Kong Closer Economic Partnership Agreement yang akan mewujudkan peluang untuk barangan
dari Hong Kong yang mematuhi peraturan dan keperluan Hong Kong Closer Economic Partnership
Agreement supaya mempunyai sekurang-kurangnya 30 peratus nilai tambah di Hong Kong, China
untuk diperdagangkan dan dijual di pasaran China tanpa sebarang tarif.
=1010

Selain itu, dengan adanya kedua-dua agreement tersebut, ia turut menyediakan langkah-
langkah perlindungan yang boleh diambil melalui remedi perdagangan sekiranya pelaksanaan
perjanjian-perjanjian ini memberikan impak negatif kepada pasaran dan industri tempatan. Sekian,
terima kasih.

Tuan Yang di-Pertua: Terima kasih, Yang Berhormat Menteri. Silakan, soalan tambahan.

Datuk Sr. Haji Hanafi bin Haji Mamat: Terima kasih Tuan Yang di-Pertua. Terima kasih Yang
Berhormat Menteri yang telah memberikan jawapan yang bagi saya sangat komprehensif.

Saya hendak bertanya kepada Yang Berhormat Menteri. Saya ada menerima laporan daripada
MATRADE yang memaklumkan bahawa eksport kita pada bulan Oktober iaitu tiga bulan yang lalu,
meningkat 18.9 peratus kepada RM82 bilion iaitu lebihan dagangan melebihi RM10 bilion dan tertinggi
dalam tempoh 12 tahun. Jadi, kita di Malaysia ini jarang celebrate kejayaan sebegini. Akan tetapi jika
menurun, maka kita akan mendapat kritikan yang boleh dikatakan berterusan.

Jadi, soalan saya ialah bagaimanakah kita ataupun pendapat Yang Berhormat untuk
mengadakan strategi ataupun kaedah-kaedah supaya prestasi ini terus kekal dan tidak menurun?
Terima kasih.

Tuan Yang di-Pertua: Terima kasih.

Datuk Chua Tee Yong: Terima kasih di atas soalan tambahan. Tuan Yang di-Pertua, inisiatif
oleh MITI adalah pelbagai. Nombor satu, dari segi MATRADE, selain daripada menggalakkan FDI-FDI
yang mempunyai tambah nilai yang tinggi di mana eksport dari segi tambah nilai apabila mereka
melabur di Malaysia, ia tentu akan menambahkan atau menolong kita dari segi pengeksportan.

Kedua, kita juga baru-baru ini semenjak tahun 2009, kita telah mengadakan program
khususnya dikenali sebagai Mid-Year Company, di mana setiap tahun kita melihat dari segi syarikat-
syarikat khususnya tempatan di mana bila jumlah pendapatan mereka adalah melebihi RM50 juta tetapi
kurang daripada RM500 juta, kita cuba menolong mereka untuk mengeksport. Setiap tahun kita
mengidentifikasikan sekurang-kurangnya 20 buah syarikat hingga 50 buah syarikat tersebut. Dengan
cara ini, kita boleh menambahkan daya saing eksport kita.

Selain daripada itu, kita juga turut terlibat dalam perjanjian-perjanjian khas atau perjanjian-
perjanjian free trade agreement dengan tujuan untuk mengurangkan tarif dan meluaskan pasaran yang
sedia ada. Tentunya dari segi Bajet 2018 baru-baru ini, Yang Amat Berhormat Perdana Menteri juga
telah mengumumkan pelbagai inisiatif termasuklah bajet untuk menolong eksport iaitu dengan

memberikan market development grant untuk menggalakkan lebih banyak syarikat mempamerkan dan

mendagangkan barangan-barangan mereka di luar pasaran Malaysia supaya kita boleh meningkatkan
dari segi eksport negara kita. Terima kasih.

Tuan Yang di-Pertua: Silakan, Yang Berhormat Dato' Shahanim.

Dato' Shahanim binti Mohamad Yusoff: Terima kasih, Tuan Yang di-Pertua. Soalan saya,
apakah langkah-langkah yang perlu diambil oleh kerajaan apabila isu ketidakstabilan di rantau Pasifik
di mana Amerika Syarikat, Jepun dan China mempunyai pendekatan dan pandangan berbeza
mengenai isu Korea Utara dan apakah provokasi dan isu ketegangan politik yang mungkin
merencatkan perdagangan global di Asia Pasifik dan memberikan kesan ketara kepada Malaysia?
Terima kasih, Tuan Yang di-Pertua.

Tuan Yang di-Pertua: Terima kasih, Yang Berhormat.

Datuk Chua Tee Yong: Terima kasih di atas soalan tambahan. Tuan Yang di-Pertua, seperti
tadi Yang Berhormat Senator Datuk Sr. Haji Hanafi katakan, memang dari segi baru-baru ini kita melihat
terdapat peningkatan dari segi eksport negara kita, di mana baru-baru ini kalau kita lihat dari 10 bulan
untuk tahun 2017, nilai lebih dagangan kita dari tahun 2016 berbanding dengan tahun 2017 bagi
tempoh 10 bulan ini meningkat sebanyak 14.4 peratus, walaupun dalam keadaan mencabar seperti
sekarang ini.

Untuk sebarang konflik yang diwujudkan, kita sebenarnya tertera dan kita melihat apa-apa
perkembangan yang baru di mana kita juga berlandaskan World Trade Organization (WTO) di mana
kalau terdapat sebarang konflik, kita sebenarnya melalui Perbadanan tersebut atau melalui perjanjian-
perjanjian yang kita ada khususnya kalau terdapat FDA-FDA yang ditandatangani. Sekian, terima
kasih.

2. Puan Bathmavathi Krishnan minta Menteri Pendidikan menyatakan, sama ada jadual
memanggil tender untuk buku teks sekolah Braille bagi pelajar OKU penglihatan boleh diawalkan
supaya memberi masa yang cukup untuk penyediaan buku-buku tersebut. Mengikut amalan sekarang
tender dipanggil pada bulan Julai.

Timbalan Menteri Pendidikan [Datuk Chong Sin Woon]: Terima kasih, Yang Berhormat
Senator Puan Bathmavathi, yang sentiasa mengambil berat terhadap pendidikan khas.

Tuan Yang di-Pertua, buku teks Braille tidak melibatkan perolehan secara tender kerana jumlah
nilai kontrak yang tidak melebihi RM500,000. Perolehan secara sebut harga bagi pentranskripsian buku
teks Braille hanya akan dilaksanakan setelah buku teks arus perdana berada di tahap Naskhah Sedia
Kamera (NSK). Pentranskripsian buku teks Braille juga disediakan secara berjilid. Setakat ini, tempoh
masa bagi pentranskirpsian dan penyediaan buku teks Braille adalah mencukupi. Kementerian
Pendidikan Malaysia memastikan jilid satu bagi setiap judul buku teks Braille dihantar dan sampai ke
sekolah-sekolah yang berkaitan sebelum hari pertama persekolahan bermula. Terima kasih.

Tuan Yang di-Pertua: Terima kasih Yang Berhormat Menteri. Silakan, soalan tambahan, jika
ada.

Puan Bathmavathi Krishnan: Ya, ada soalan tambahan. Apakah langkah-langkah yang

diambil oleh kerajaan dan khususnya kementerian untuk memastikan guru besar dan pengetua sekolah

memperoleh maklumat yang tepat berkenaan dengan kemudahan-kemudahan yang patut disediakan
oleh sekolah bagi murid-murid OKU fizikal mengikut peraturan-peraturan di bawah Akta Pendidikan?

Tuan Yang di-Pertua: Silakan, Yang Berhormat Menteri.

Datuk Chong Sin Woon: Terima kasih Yang Berhormat Senator di atas soalan tambahan. Di
bawah Akta Pendidikan 1996 dan di bawah Peraturan Pendidikan Khas 2013, kita telah
memperuntukkan kategori-kategori tentang murid-murid OKU. Pada masa yang sama, kita juga telah
memberikan surat pekeliling untuk memastikan sekolah yang mempunyai program pendidikan khas ini
menyediakan kemudahan-kemudahan asas iaitu susur landai- ramp, susur tangan, parking lot untuk
OKU dan tandas untuk OKU.

Kementerian Pendidikan Malaysia sentiasa melakukan latihan secara berterusan kepada
pentadbir sekolah supaya mematuhi pekeliling yang telah kita keluarkan untuk kita menyediakan
kemudahan-kemudahan tersebut. Pada masa yang sama, JPN dan PPD juga mempunyai pemantauan
terhadap pengoperasian sekolah kepada mana-mana sekolah yang masih belum ada kemudahan
tersebut. Kementerian akan sentiasa memastikan bahawa bajet yang kita dapat itu, kita akan
mempertingkatkan kemudahan sekolah-sekolah yang menyediakan pendidikan khas kepada murid-

murid kita. Terima kasih.

3. Datuk Jamilah Sulaiman [Di Bawah P.M. 23(2)] minta Menteri Perdagangan Dalam Negeri,
Koperasi dan Kepenggunaan menyatakan, apakah kesan dan tindakan yang diambil terhadap peniaga
yang menggunakan GST sebagai alasan mereka untuk menaikkan harga barang sehingga
menyebabkan kos sara hidup tinggi.

Timbalan Menteri Perdagangan Dalam Negeri, Koperasi dan Kepenggunaan [Dato’ Henry
Sum Agong]: Terima kasih, Tuan Yang di-Pertua. Terima kasih kepada Yang Berhormat Datuk
Jamilah Sulaiman daripada Sipitang, jiran saya di Lawas.

Tuan Yang di-Pertua, kementerian telah melaksanakan penguatkuasaan pencatutan pada
tahun 2015 di bawah Akta Kawalan Harga dan Antipencatutan (AKHAP) 2011 melalui Peraturan-
peraturan Kawalan Harga dan Antipencatutan (Mekanisme Untuk Menentukan Keuntungan Tinggi
Yang Tidak Munasabah) (Margin Keuntungan Bersih) 2014 yang berkuat kuasa pada 1 Januari 2015
sehingga 31 Disember 2016 bagi membendung aktiviti mengambil keuntungan yang tidak munasabah
di kalangan peniaga yang menggunakan GST sebagai alasan untuk menaikkan harga barang.
u1020

Kementerian juga telah melanjutkan penguatkuasaan pencatutan melalui peraturan-peraturan
kawalan harga dan anti pencatutan. Mekanisme untuk menentukan keuntungan tinggi yang tidak
munasabah bagi barangan tahun 2016 yang berkuat kuasa pada 1 Januari 2017 demi memastikan
kepentingan dan hak-hak pengguna dilindungi.

Penguatkuasaan yang dilakukan oleh kementerian mengambil kira dua kategori barangan, iaitu
makanan dan minuman serta barangan isi rumah yang terdiri daripada jenis barangan yang tidak tahan
lama, termasuk produk penjagaan diri, kerana memberi kesan ke atas perbelanjaan isi rumah. Daripada
15 Januari 2015 hingga 15 Disember 2017, sebanyak 5,135 notis di bawah seksyen 21 AKHAP 2011,

telah dikeluarkan terhadap peniaga dan sebanyak 487 kes pencatutan telah dihasilkan untuk
penyiasatan kerana disyaki mencatut.

Sehingga kini sejumlah 51 kes telah didakwa dan disabitkan kesalahan di mahkamah serta
dijatuhkan hukuman dengan denda keseluruhan berjumlah RM904,000. Manakala jumlah kes yang
telah di kompaun pula ialah sebanyak 83 kes dengan jumlah keseluruhannya sebanyak RM391,000.
Kementerian memandang serius dan akan terus mempertingkatkan pemantauan dan penguatkuasaan
ke atas peniaga dan tindakan tegas akan dikenakan sekiranya mereka melakukan kesalahan mencatut
di bawah undang-undang yang sedang berkuat kuasa. Sekian, terima kasih.

Tuan Haji Abdul Shukor bin Mohd Sultan: Terima kasih Tuan Yang di-Pertua. Saya ingin
bertanya kepada Yang Berhormat Menteri. Sejauh manakah jaminan kerajaan kadar GST hari ini tidak
dinaikkan. Ini kerana rungutan rakyat, bahawa GST ini secara tidak langsung, di manipulasi peniaga
untuk menaikkan harga barang. Juga kadar GST negara kita adalah antara yang terendah, maka rakyat
mungkin risau jika GST ini tidak mampu bertahan lama dan perlu dinaikkan untuk kesinambungan
ekonomi yang tidak menentu hari ini, Sekian.

Tuan Yang di-Pertua: Silakan Yang Berhormat Menteri.

Dato’ Henry Sum Agong: Terima kasih Yang Berhormat di atas soalan tambahan mengenai
kadar GST. Persoalan mengenai GST ini, lebih sesuai dijawab oleh MOF lah. Itu sahaja jawapan saya
berikan, terima kasih.

Datuk Haji Abdullah bin Mat Yasim: Tuan Yang di-Pertua.

Datuk Jamilah Sulaiman: Tuan Yang di-Pertua sebenarnya Yang Berhormat Datuk Megat
ada soalan tambahan.

Tuan Yang di-Pertua: Akan tetapi saya tidak membenarkan Ahli Yang Berhormat yang tiada
di dalam Dewan untuk soalan tambahan Yang Berhormat.

Datuk Jamilah Sulaiman: Okey, terima kasih.

Tuan Yang di-Pertua: Silakan Yang Berhormat.

Datuk Haji Abdullah bin Mat Yasim: Terima kasih Tuan Yang di-Pertua yang baik hati. Soalan
saya, dalam sesi yang lepas, saya sudah tanya Yang Berhormat Menteri. Selama mana pekedai-
pekedai ini mengenakan harga barang dan ini RM100 harga barang dan ini RM6 GST. Jadi benda ini,
soal GST ini hidup sepanjang masa, panas sepanjang masa. Jadi saya hendak benda ini sudah hapus,
masuk dalam harga terangkum.

Yang Berhormat Menteri kata, hari itu dia kata hendak masuk dalam harga terangkum, tetapi
masih ada kedai yang mengasingkan. Ini harga barang, ini harga GST. Jadi GST ini panas sentiasa,
jadi saya hendak benda ini, selepas ini tidak ada. Tiada lagi sebut, ini harga barang, ini GST termasuk
harga terangkum dan kalau ada ini kena ambil tindakan tegas. Kena ambil tindakan tegas tepatlah,
supaya benda ini tidak hidup. Ini dekat-dekat pilihan raya ini, lagi jadi hidup. Saya tidak mahu GST ini
menjadi kepanasan sentiasa.

Kedua Tuan Yang di-Pertua, saya hendak tengok peranan KPDNKK, apabila harga minyak
naik, harga barang naik. Okey, kalau apabila gaji naik, elaun naik harga barang naik, apa kaitannya?
Tiada kena mengena, jadi KPDNKK kena ambil tindakan tegas, sebab ini menjadi kemarahan, tiada

kena mengena. Gaji naik, elaun naik, harga barang naik. Apa kena mengenanya? Tiada kena

mengena. Jadi peniaga ini dia tahu, apabila gaji naik, elaun naik, awal-awal lagi, siang-siang lagi dia
naik. Ini kena, saya hendak tanya, apakah langkah KPDNKK supaya benda ini tidak berlaku, tidak
menjadi kemarahan rakyat kepada Kerajaan Barisan Nasional, terima kasih.

Tuan Yang di-Pertua: Silakan Yang Berhormat Menteri.

Dato’ Henry Sum Agong: Terima kasih Yang Berhormat ke atas soalan tambahan. Tuan Yang
di-Pertua, kedudukan inflasi negara boleh dilihat melalui indeks harga pengguna (IHP) yang merupakan
satu mekanisme pengukur perubahan dalam paras harga keseluruhan barangan dan perkhidmatan
dalam ekonomi. Peratus perubahan yang diukur melalui pengiraan IHP ini, mencerminkan kedudukan
inflasi secara keseluruhan di Malaysia.

Terdapat pelbagai komponen yang mempengaruhi perubahan inflasi pada sesuatu tempoh. Ini
termasuklah kategori makanan dan minuman bukan alkohol 30.2 peratus, perumahan dan utiliti 23.8
peratus serta pengangkutan 13.7 peratus yang menyumbangkan hampir 70 peratus kepada
keseluruhan perubahan inflasi di Malaysia. Dalam hal ini, harga jualan runcit petrol RON95 dan RON97
dan diesel merupakan salah satu komponen yang menyumbang kepada perubahan inflasi dalam
kategori pengangkutan.

Berdasarkan kepada kedudukan terkini pada bulan Oktober 2017, inflasi keseluruhan lebih
rendah pada kadar 3.7 peratus berbanding 4.3 peratus pada bulan September 2017. Prestasi ini
disebabkan oleh inflasi lebih rendah dalam kumpulan pengangkutan 12.1 peratus dan makanan dan
minuman bukan alkohol 4.4 peratus. Inflasi dalam kategori pengangkutan lebih rendah pada bulan
Oktober 2017. Didorong terutamanya oleh purata bulanan bagi harga jualan runcit petrol RON95 yang
lebih rendah iaitu pada RM2.18 seliter. laitu untuk bulan Oktober berbanding dengan RM2.19 seliter
pada September 2017.

Mengenai soal GST yang ditanyakan, perkara ini akan diteruskan, akan dikuatkuasakan
seterusnya mulai pada tahun hadapan. Sekian, terima kasih.

Tuan Yang di-Pertua: Terima kasih Yang Berhormat Timbalan Menteri. Yang Berhormat,
jawapan Yang Berhormat Menteri itu memadai atau tidak, suka atau tidak itu kementerian punya

jawapan.

4, Dr. Mohd Nor bin Haji Monutty Minta Menteri Kewangan menyatakan, adakah duit caruman
KWSP boleh digunakan oleh pencarum untuk membuat pinjaman perumahan terutamanya bagi pekerja
swasta.

Timbalan Menteri Kewangan [Dato’ Wira Othman bin Aziz]: Terima kasih Tuan Yang di-
Pertua. Assalamualaikum warahmatullahi wabarakatuh. Alhamdulillah... [Melafazkan salawat]
Tuan Yang di-Pertua, untuk makluman Ahli Yang Berhormat, Kumpulan Wang Simpanan Pekerja
(KWSP) sentiasa komited dalam melaksanakan tanggungjawab, sebagai organisasi keselamatan
sosial yang menyediakan perlindungan persaraan dalam bentuk simpanan wajib kepada pencarum
atau ahlinya.
1030

Struktur akaun KWSP boleh dibahagikan kepada dua akaun seperti berikut. Akaun 1, 70

peratus yang merupakan simpanan khusus untuk persaraan dan Akaun 2, 30 peratus yang merupakan

simpanan khusus untuk pengeluaran pra persaraan yang boleh menambah nilai simpanan seperti
pembelian atau pembinaan rumah dan mengurangkan baki pinjaman perumahan. Selain itu, ahli juga
layak membuat pengeluaran di bawah skim pengeluaran kesihatan, pendidikan dan juga untuk
kegunaan pengeluaran umur 50 tahun.

Sebagai sebuah organisasi keselamatan sosial yang mempunyai tujuan khusus untuk
persaraan, KWSP tidak menyediakan kemudahan pinjaman kepada ahlinya. Namun begitu, KWSP
membenarkan ahli membuat pengeluaran bagi tujuan-tujuan khusus yang berkaitan seperti yang
disebut keperluan persaraan seperti pengeluaran untuk perumahan. KWSP telah menyediakan
beberapa jenis pengeluaran perumahan kepada ahli seperti berikut.

Satu, pengeluaran membeli atau membina rumah. Pengeluaran ini membolehkan ahli
mengeluarkan simpanan Akaun 2 untuk membiayai pembelian atau pembinaan sebuah rumah secara
individu atau pembinaan secara bersama dengan suami isteri. Pengeluaran untuk membeli, membina
rumah kedua dibenarkan setelah rumah pertama dijual atau berlaku pelupusan pemilikan rumah
pertama sama ada atas sebab rumah tersebut dilelong, penyerahan harta melalui perintah mahkamah,
pindah milik atas dasar kasih sayang, rumah musnah akibat bencana alam atau kebakaran, projek
rumah terbengkalai atau pembatalan pembelian rumah.

Kedua, pengeluaran mengurangkan atau menyelesaikan baki pinjaman perumahan.
Pengeluaran ini membolehkan ahli mengeluarkan simpanan Akaun 2 pada setiap tahun untuk
mengurang atau menyelesaikan baki pinjaman perumahan yang diambil daripada institusi pemberi
pinjaman yang dibenarkan oleh KWSP seperti berikut.

Pembelian secara individu atau pembelian secara bersama dengan ahli keluarga terdekat ibu
bapa, suami isteri, adik-beradik atau anak-anak atau membantu suami isteri mengurang,
menyelesaikan baki pinjaman perumahan suami isteri.

Ketiga, pengeluaran ansuran bulanan pinjaman perumahan. Pengeluaran ini membolehkan
ahli mengeluarkan simpanan Akaun 2 untuk membayar ansuran bulanan pinjaman perumahan yang
diambil bagi tujuan pinjaman pembelian atau pembinaan rumah. Pengeluaran ini adalah tambahan
kepada pengeluaran rumah sedia ada iaitu pengeluaran untuk mengurang atau menyelesaikan baki
pinjaman perumahan.

Ahli disarankan untuk membuat persediaan serta mengetahui tahap kewangan serta simpanan
dan kemampuan terlebih dahulu sebelum membuat keputusan dan mereka juga disaran untuk
mendapat maklumat terperinci berkaitan kemudahan yang ditawarkan oleh KWSP. Terima kasih Tuan
Yang di-Pertua.

Tuan Yang di-Pertua: Terima kasih Yang Berhormat Menteri. Silakan soalan tambahan Yang
Berhormat.

Dr. Mohd Nor bin Haji Monutty: Terima kasih Tuan Yang di-Pertua dan terima kasih kepada
Yang Berhormat Menteri yang telah menjawab dengan begitu jelas sekali. Saya ada satu soalan
tambahan, adakah KWSP membenarkan kepada kelompok swasta yang mencarum di dalam KWSP
dan kebetulan mereka adalah tergolong daripada golongan B40 untuk membuat renovasi rumah

walaupun telah mendapat kemudahan sebelumnya. Terima kasih.

Dato’ Wira Othman bin Aziz: Terima kasih Tuan Yang di-Pertua. Terima kasih Yang
Berhormat Senator Dr. Mohd Nor bin Haji Monutty yang telah bertanya soalan tambahan. Apa yang
penting adalah baki kepada pinjaman. Kalau dia ada baki pinjaman- sorry. Baki kepada simpanan.
Kalau dia ada dalam tabungan nombor 2 itu dia- kalau sebelum itu dia sudah ambil katalah 10 peratus
harga rumah untuk menambah deposit, kemudian setelah mungkin sekian lama dia hendak buat
renovation, masih ada baki, saya ingat dia boleh membuat permohonan kepada EPF. Kemudian, detil
semua, macam mana proses itu, hendaklah dia pergi ke pejabat EPF untuk mendapat maklumat yang
berkenaan. Terima kasih.

Tuan Yang di-Pertua: Silakan Yang Berhormat.

Tuan Haji Muhammad bin Mustafa: Terima kasih Tuan Yang di-Pertua. Terima kasih Yang
Berhormat Menteri. Soalan tambahan saya ialah adakah caruman ini boleh dimohon untuk menunaikan
haji? Ini kerana haji juga merupakan keperluan asas dalam kehidupan dan peluang untuk menunaikan
fardu haji ini semakin susah. Jadi, apakah pihak pencarum boleh guna kemudahan ini? Terima kasih.

Tuan Yang di-Pertua: Caruman KWSP untuk haji.

Dato’ Wira Othman bin Aziz: Terima kasih Tuan Yang di-Pertua. Untuk makluman seperti
yang saya sebutkan awal tadi, apabila seseorang itu dia menjadi ahli kepada EPF ini untuk tujuan
sebenarnya adalah tujuan untuk bersara, persaraan hendak cover kehidupan setelah bersara. Akan
tetapi dalam konteks EPF ini, dia bagi ruang apabila kita mencapai umur 50, kita boleh keluarkan duit
itu. Kemudian, kita bolehlah gunakan untuk apa jua tujuan sebenarnya sama ada kita hendak pergi haji
dan sebagainya.

Akan tetapi untuk pinjaman pengeluaran untuk hendak keluar pergi Mekah untuk tujuan haji
ini, seperti definisi yang telah saya sebutkan tadi, kita hanya keluarkan untuk tujuan pendidikan, tujuan
kesihatan, tujuan pra persaraan yang 50 tahun itu. Maksudnya, threshold dia kena 50 tahunlah kalau
untuk tujuan haji. Akan tetapi kalau sebelum 50 tahun, saya rasa dia tidak boleh buat pengeluaran
untuk pergi ke Mekah sebelum dia sampai umur 50 tahun. Jadi, dia tertakluk kepada syarat pra
persaraan sehingga umur 50 tahun itulah. Terima kasih Tuan Yang di-Pertua.

Tuan Yang di-Pertua: Terima kasih Yang Berhormat Menteri.

5. Tuan Khairul Azwan Harun minta Perdana Menteri menyatakan, apakah usaha-usaha
kerajaan dalam menyediakan bantuan kecemasan bencana alam secara sistematik dan menyeluruh
memandangkan perubahan iklim kian menjejaskan cuaca di Malaysia.

Menteri di Jabatan Perdana Menteri [Dato’ Seri Dr. Shahidan bin Kassim]: Terima kasih
Tuan Yang di-Pertua. Assalamualaikum warahmatullahi wabarakatuh.

Tindakan aktiviti manusia seperti perindustrian, penebangan pokok, pembalakan dan
pembakaran terbuka telah meningkatkan pengeluaran gas rumah hijau yang menjadi punca utama
perubahan iklim. Berdasarkan laporan Intergovernmental Panel on Climate Change 2011 (IPCC),
perubahan iklim mendatangkan kesan-kesan seperti terjadinya kenaikan suhu global, peningkatan
kekerapan hujan, perubahan jumlah hujan, jerebu dan juga pemanasan global yang berpunca daripada

pelepasan gas karbon monoksida ke atmosfera bumi. Ahli-ahli Sains beranggapan perubahan iklim ini

akan meningkatkan kekerapan suatu kawasan yang dilanda hujan lebat yang menyebabkan banyak
komuniti berisiko untuk menghadapi kemusnahan akibat banijir.

Kerajaan telah mengambil tindakan awal dalam menyediakan bantuan kecemasan bencana
alam secara sistematik. Antaranya, kerajaan telah membelanjakan peruntukan yang signifikan bagi
pengurusan bencana yang merangkumi perolehan aset-aset untuk membantu tugas sewaktu bencana
serta perolehan untuk menjamin kebajikan mangsa-mangsa bencana di pusat-pusat perpindahan. Para
pegawai yang bertugas sentiasa bersiap siaga untuk berkhidmat sewaktu bencana dan selepas
bencana. Secara dasarnya, kesiapsiagaan secara fizikal telah dilaksanakan secara berterusan melalui
sesi-sesi latih amal, simulasi bencana dan juga latihan dalam bidang pengurusan logistik.

Kerajaan sememangnya telah memberikan komitmen yang tinggi dalam menghadapi cabaran
perubahan iklim yang semakin kompleks terutamanya dengan penubuhan Agensi Pengurusan
Bencana Negara (NADMA) sebagai agensi peneraju utama bencana negara. Antara tanggungjawab
utama NADMA adalah menyelaras pelaksanaan dan mengurus pengurusan operasi bencana serta
strategik bagi memastikan bantuan kemanusiaan dapat disalurkan secara teratur dan berkesan dengan
mekanisme pengurusan bencana MKN 20.

Oleh yang demikian, bagi memantapkan lagi penyediaan bantuan kecemasan secara
sistematik dan menyeluruh, kerajaan telah melaksanakan langkah-langkah seperti berikut. Pertama,
latih amal dan pengurusan risiko bencana peringkat komuniti menguruskan Civil Defence Emergency
Response Team (CDERT). Entiti kerajaan merupakan penyumbang utama bantuan-bantuan fizikal dan
kewangan.

Bagi memastikan kelancaran penyampaian bantuan, NADMA telah dan akan terus
mengadakan siri latih amal dan pengurusan risiko bencana peringkat komuniti yang melibatkan agensi-
agensi pengurusan bencana di peringkat pusat negeri dan daerah serta komuniti tempatan. Objektif
latih amal ini ialah bagi meningkatkan kefahaman stakeholders terhadap tugas dan tanggungjawab
setiap agensi yang terlibat. Melalui latih amal ini, setiap tugas dan tanggungjawab setiap agensi akan
dikenal pasti secara jelas. Ini akan mengurangkan pertindihan tugas dan mengurangkan
ketidakcekapan dan pembaziran sumber bantuan.
m1040

Kolaborasi dengan agensi kerajaan lain. Dalam pengurusan bencana, NADMA tidak bergerak
bersendirian. Kolaborasi antara agensi responder dan agensi yang berkaitan terutamanya Jabatan
Meteorologi Malaysia, Jabatan Pengairan dan Saliran Malaysia, Agensi Remote Sensing Malaysia dan
Jabatan Ukur dan Pemetaan Malaysia menerusi Program Simulasi Bencana telah meningkatkan
keupayaan respons bantuan bencana di kawasan yang rentan bencana dan akan terus dilaksanakan.

Penyelarasan bencana secara bersepadu dan berskala melalui Mesyuarat High Level
Committee Pengurusan Bencana dan Bantuan Pusat yang dipengerusikan oleh Yang Amat Berhormat
Timbalan Perdana Menteri dan dihadiri oleh Yang Berhormat Menteri di Jabatan Perdana Menteri serta
kementerian dan agensi yang terlibat dalam pengurusan bencana bagi membincangkan isu-isu
berkenaan pengurusan bencana. Yang Berhormat Menteri di Jabatan Perdana Menteri selaku

Timbalan Pengerusi pula mempengerusikan Jawatankuasa Kerja Bencana di peringkat kementerian,

jabatan dan juga menguruskan lain-lain perkara dan lain-lain isu termasuklah keperluan logistik serta
kesiapsiagaan persiapan bencana dibincangkan secara holistik.

Kerjasama dengan NGO. Semua bantuan NGO diselaraskan termasuklah melalui bantuan
koordinasi, logistik, kesihatan, makanan, kesedaran awam dan juga kebersihan serta tenaga. Kita juga
telah mencadangkan supaya NGO menyertai Skim Anak Angkat yang diperkenalkan di setiap pusat
perpindahan. Sekarang pusat perpindahan mengikut arahan MKN diuruskan oleh JKM serta dibantu
oleh Bulan Sabit Merah dan juga St. John. Itu adalah arahan MKN. Akan tetapi, sekarang ini kita telah
membuat perubahan di mana di samping JKM, kita ada APM dan juga lain-lain agensi yang boleh
membantu untuk menguruskan tempat perpindahan.

Akan tetapi sistem baru yang diperkenalkan iaitu melalui sistem anak angkat di mana jabatan-
jabatan kerajaan akan bersama menyertai Program Anak Angkat dan mereka boleh menggerakkan
seluruh anggota pegawai dan kakitangan untuk menyertai bersama dalam membantu mangsa banjir di
tempat yang mereka telah dijadikan anak angkat.

Keempat ialah Depot Bantuan Kemanusiaan Negara. Depot ini seluas 12,000 kaki adalah
tempat untuk meletakkan pelbagai item dan juga aset bencana.

Kelima, menyusun semua Jawatankuasa Negeri dan Daerah. Dalam Arahan MKN 20,
Angkatan Pertahanan Awam diberi peranan selaku Sekretariat Jawatankuasa Pengurusan Bencana di
peringkat negeri dan daerah agar respons terhadap bencana dalam negara dilaksanakan dengan
pantas. Ini bermaksud APM sekarang ini menjadi sekretariat pengurusan bencana di peringkat negeri
dan juga daerah. Walaupun ia tidak dimasukkan dalam Arahan MKN 20 tetapi secara administrative
atau pentadbiran, benda ini sedang berjalan dengan lancar. Kita ada Pusat Kawalan Bencana Negara
(NDCC) dan sekarang kita tengah memperkasakan pusat tersebut.

Keenam ialah penyediaan bantuan pembangunan dan pembaikan infrastruktur asas bencana.
Sekiranya berlaku apa-apa kerosakan dan lain-lain semasa banjir, insya-Allah, pihak kerajaan akan
cuba sedaya upaya untuk memperbaikinya. Terima kasih.

Tuan Yang di-Pertua: Terima kasih Yang Berhormat Menteri yang telah menjawab secara
panjang lebar dan terperinci. Saya ingat soalan tambahan adakah?

Tuan Khairul Azwan Harun: [Bangun]

Tuan Yang di-Pertua: Yang Berhormat, silakan.

Tuan Khairul Azwan Harun: Ada, Tuan Yang di-Pertua. Terima kasih. Saya hendak ucap
tahniah juga kepada Yang Berhormat Menteri kerana telah memberi jawapan panjang lebar dan juga
terperinci terutama usaha kerajaan yang terkini yang membuat ataupun mengadakan Program Anak
Angkat di setiap tempat-tempat bantuan banjir.

Soalan tambahan saya, Tuan Yang di-Pertua. Saya hendak tanya sama ada kerajaan
merancang untuk memperluaskan skim insurans untuk mangsa banijir? Saya difahamkan pada tahun
2015 kepada kakitangan awam yang meminjam untuk tujuan perumahan digalakkan untuk mengambil
insurans. Yang Berhormat Menteri, apakah ini digalakkan, diperluaskan? Kalau itu dirancang, banyak
mana agensi-agensi ataupun syarikat-syarikat insurans yang sanggup terlibat? Ini kerana kita tahu
tidak banyak syarikat insurans yang sanggup menanggung risiko bencana alam ini. Terima kasih, Tuan

Yang di-Pertua.

Tuan Yang di-Pertua: Terima kasih. Jikalau di bawah bidang kuasa Yang Berhormat Menteri.

Dato’ Seri Dr. Shahidan bin Kassim: Tuan Yang di-Pertua, selepas banjir tahun 2014, 2015,
kerajaan telah mengarahkan untuk NADMA membeli insurans kepada semua sekali di kawasan-
kawasan yang dijangka banjir. Ini telah diputuskan dan Kabinet telah mengarahkan saya untuk
membuat perundingan dengan syarikat insurans dengan mengambil Kemaman sebagai template untuk
melaksanakan skim insurans.

Semua sekali syarikat insurans bersetuju tetapi mereka mensyaratkan supaya kita kena
insuranskan sekurang-kurangnya jumlah tertentu. Contohnya macam 500,000 orang, paling rendah
pun dekat 200,000 orang. Dia kena beri syarat supaya kita kena insuranskan cara umum begitu. Dan
kita menghadapi masalah sebab hendak kita insuranskan kawasan yang selalu kena banijir. Contohnya
macam Kelantan, ada satu kawasan tidak pernah kena banijir. Jadi kita boleh insuranskan tempat itu.
Demikian juga di Terengganu, kita telah kenal pasti tempat yang mudah banijir.

Jadi, kena buat insurans untuk semua penduduk secara umum begitu, kurang bertepatan. Ini
kerana kita mengambil insurans untuk mereka yang terkena banjir. Jadi perbincangan telah pun
berjalan dan tawaran telah pun dibuat kepada syarikat insurans yang berminat tetapi pihak kerajaan
tersangkut apabila dia mensyaratkan kita mesti ada jumlah tertentu. Contohnya macam 200,000 dan
500,000 dan sebagainya.

Mereka telah berjanji kalau ikut Kemaman, template itu, sekiranya berlaku banijir, tiga hari
selepas banijir mereka akan dapat duit insurans iaitu sebanyak RM1,000. Kerajaan telah meletakkan
bahawa kita sanggup untuk belanja di antara RM60 ke RM70 untuk setiap orang yang mungkin menjadi
mangsa banijir. Akan tetapi, ini masih tidak menjadi kenyataan sebab syarat mengenakan jumlah
penduduk itu tidak dapat dilaksanakan. Ini Kabinet pun telah dua kali meminta supaya disegerakan
tetapi kita tidak buat demikian kerana tidak ada syarikat yang sanggup datang untuk tidak meletakkan
syarat yang berkenaan. Terima kasih.

Tuan Yang di-Pertua: Terima kasih, Yang Berhormat Menteri.

Beberapa Ahli: [Bangun]

Datuk Haji Abdullah bin Mat Yasim: Tanya sikit, Tuan Yang di-Pertua.

Tuan Yang di-Pertua: Sila duduk, Yang Berhormat. Silakan, Yang Berhormat.

Tuan Haji Muhammad bin Mustafa: Terima kasih Tuan Yang di-Pertua dan terima kasih Yang
Berhormat Menteri yang memberi jawapan yang begitu baik. Soalan tambahan daripada saya ialah
oleh kerana Yang Amat Berhormat Perdana Menteri amat menekankan tentang magasid syariah dalam
pembentangan bajet baru-baru ini, maka dalam penyediaan bantuan kecemasan bencana alam juga
bukan sahaja dilakukan secara sistematik dan menyeluruh, malah prinsip dan semangat magasid
syariah juga perlu diterapkan dengan sebaik-baiknya. Ini kerana banijir ini dari satu segi, ia adalah
merupakan bencana alam dan satu segi yang lain merupakan satu pendidikan dan tarbiah daripada
Tuhan.

Oleh yang demikian, mangsa banijir ini bukan sahaja perlu diberi bantuan dari sudut fizikal tetapi
juga bantuan kerohanian perlu juga diberikan. Ini kerana ada juga sesetengah orang yang menjadi

mangsa banjir ini langsung tidak mengingati Allah SWT dan tidak menunaikan solat dan sebagainya.

Saya rasa perlu juga diberi penekanan supaya banijir ini mendapat pengajaran dan pendidikan dan
seterusnya mengeratkan hubungan lagi dengan Allah SWT. Sekian, terima kasih.

Tuan Yang di-Pertua: Silakan, Yang Berhormat Menteri.

Dato’ Seri Dr. Shahidan bin Kassim: Terima kasih. Sebelum itu, saya juga hendak mengalu-
alukan bagi pihak Parlimen lawatan daripada Pergerakan Wanita UMNO DUN Kemasik, Kemaman,
Terengganu... [Tepuk]

Okey, saya ucap terima kasih sebab saya menantikan soalan ini begitu lama. Sepanjang
kehidupan menjadi Menteri menguruskan bencana, saya menunggu soalan ini ya.
=1050

Saya hendak beritahu bahawa sebahagian besar daripada pengurusan bencana, di samping
agensi kerajaan, ialah NGO. NGO kita galakkan untuk membantu mangsa bencana ini dalam pelbagai
bentuk. Akan tetapi, di pihak kerajaan sendiri, kita ada kaunseling daripada jabatan, kita ada pakar-
pakar psikologi daripada Jabatan Kebajikan Masyarakat. Kemudian daripada sekolah, Jabatan
Pendidikan, kita ada itu. Akan tetapi itu ialah di peringkat mereka.

Kita ada juga mereka yang daripada agama lain yang datang. Cuma, saya beritahu, agama
lain tidak bolehlah membuat kaunseling dengan orang Islam dan sebagainya. Mereka boleh buat
dengan orang-orang mereka sendiri seperti saya beri contoh ialah Buddha Tzu Chi. Dia akan hadir
hampir semua pusat banjir. Semasa saya menguruskan banjir di peringkat negeri dulu, kami sentiasa
dalam keadaan tertentu bertanding siapa sampai dulu ya. Begitulah.

Akan tetapi sekarang ini, saya ada beritahu untuk negeri ini, Jabatan Agama disyaratkan untuk
memberi ceramah agama untuk menampung masa yang mereka terluang itu. Saya hendak beritahu,
Tuan Yang di-Pertua, dalam dunia ini, hanya satu tempat yang bila kita buat kursus, orang tidak lari
dan semua bapa, cucu, cicit, nenek berada sekali, tidak ada pihak yang akan berjalan ke sana ke sini
iaitu di kawasan pemindahan. Jadi kalau kita buat ceramah biasa, ibu bapa hadir atau tok wan hadir.
Akan tetapi di tempat banjir, semua hadir termasuk baby dalam buaian pun akan hadir. Sebab apa?
Mereka tidak boleh bergerak. Di situlah tempat. Inilah tempat ceramah yang paling baik.

Kalau orang-orang yang ada ilmu agama, ini tempat yang terbaik. Kadang-kadang mereka
bersyarah di jalanan sana, yang dengar cuma orang-orang lain tetapi ini budak-budak kecil dengar.
Allah beri rahmat untuk kita menyampaikan ilmu kepada seluruh umat manusia sebab mereka banjir.

Akan tetapi, tidak dijalankan di semua tempat. la dijalankan di sebuah negeri semasa kita
mentadbir negeri itu. Kita beri syarat, Pejabat Agama mesti turun serta-merta tanpa mengira parti politik
untuk memberi ceramah agama dan ajak mereka solat berjemaah. Solat jemaah yang paling besar
dalam dunia ini ialah di pusat pemindahan. Semua orang akan solat. Baby, anak, bapa kena solat.
Kalau tidak solat pun kena duduk diam.

Jadi, demikianlah hebatnya rahmat Allah kepada manusia. Mereka yang ada ilmu boleh
sampaikan tetapi malangnya, tidak berjalan sebaiknya. Jadi saya minta supaya NGO, Jabatan Agama
dan juga pihak lain, hadir dan melaksanakan hukum agama di tempat itu. Sebab semua orang akan
hadir. Solat lima waktu akan dihadiri sepenuhnya. Ada satu pusat pemindahan di Pahang semasa banijir
besar dahulu, 6,000 orang. Bayangkan, 6,000 orang solat. Kita pakai speaker dan semua orang ikut

solat. Itulah yang tercantik.

Jadi, saya hendak beritahu di pihak kerajaan, kami ada menyediakannya. Akan tetapi kita
menggalakkan NGO dan juga semua pihak dan mereka yang beriimu agama itu sebab kalau tidak,
Arab kata... [Berucap dalam bahasa Arab] Jadi maknanya, “Kalau ada ilmu tidak pakai, macam pokok
tidak berbuah”. Jadi, kita minta supaya semua pihak untuk menyertainya dan beri sumbangan. Cuma,
hendak masuk direct tidak boleh, kena melalui NADMA ataupun Jabatan Kebajikan Masyarakat yang
menjaga tempat tersebut ataupun APM ataupun mana-mana pihak yang telah dinamakan sebagai
orang yang menguruskan tempat bencana. Thank you very much.

Tuan Yang di-Pertua: Terima kasih Yang Berhormat Menteri. Silakan Yang Berhormat
Senator Datuk Haji Abdullah bin Mat Yasim.

Datuk Haji Abdullah bin Mat Yasim: Terima kasih Tuan Yang di-Pertua yang baik hati. Saya
hendak tanya Menteri, sebab kawasan Rantau Panjang ini memang kawasan banjir, Tuan Yang di-
Pertua. Setakat di dunia ini memang banjir setiap tahun. Jadi, semasa banijir sebab kita ini bercakap
soal sistematik semasa banijir. Dato’ Seri Dr. Shahidan ini memang Menteri yang terbaiklah pengurusan
banijir ini. Saya ingat susahlah hendak cari Menteri macam ini. Ke hulu ke hilir dengan duit, tidak kisah.

Jadi semasa banijir, ini ada yang di pusat-pusat pemindahan, Tuan Yang di-Pertua, ramai.
Kalau di Rantau Panjang itu, sesetengah tempat itu, 1,000 orang atau 2,000 orang setempat. Ada
tukang masak tanya saya, dia kata, “Tanyalah Menteri, bila musim banjir itu, tukang masak itu tiga
bulan- bulan 10, 11, 12 itu ada elaun atau tidak semasa masak itu?”, Dia tanya sebab duit ini dia minta
dengan Ketua Bahagian, Ketua Bahagian tidak ada peruntukan ini. Jadi kalau boleh saya hendak minta
dengan- hendak tanya Menterilah.

Kemudian yang kedua, bila sebut secara sistematik pusat pemindahan ini, benda itu berjalan
dengan lancar, teratur. Saya mintalah di pusat-pusat pemindahan ini supaya biar tandas atau bilik air
itu dibesarkan, banyak sedikit. Sebab, Tuan Yang di-Pertua, kalau dulu tahun 2014, di SMA Lati itu,
tandas sedikit, orang 8,000, bergelimpangan. Jadi tidak tersusun. Jadi pusat-pusat pemindahan yang
digazet, yang besar ini, saya minta NADMA sebagai Agensi Pengurusan Bencana Negara ini melihat
supaya ditambah baik benda ini supaya ia tidak menjadi masalah kepada mangsa-mangsa banijir.
Terima kasih.

Tuan Yang di-Pertua: Terima kasih. Silakan Yang Berhormat Menteri.

Dato’ Seri Dr. Shahidan bin Kassim: Terima kasih Tuan Yang di-Pertua yang semakin
bertambah handsome setiap hari. Kalau cakap macam itu, dia beri soalan nombor 4 kot.

Okey, pertama, saya hendak ucap terima kasih kepada Rantau Panjang dan semua wakil
rakyat. Sebenarnya, wakil rakyat ini sama ada Dewan Negara ataupun Dewan Rakyat, mereka cuba
sedaya upaya untuk sampai ke tempat tersebut. Sebenarnya tidak mampu sebab mereka tidak cukup
kelengkapan. Akan tetapi, semua wakil rakyat sebagai Kolonel Kehormat ini, beritahu, kita akan bawa
Yang Berhormat sampai ke sana, kecuali Rantau Panjang ini sudah tahu tempat banjir, dia sudah ada
orang-orang dia, dia akan sampaikan. Banyak tempat yang dia dahulukan duitnya dahulu untuk
memberi barang makanan. Jadi saya berterima kasih itu bagi pihak kerajaan kepada Yang Berhormat
dan juga kepada semua Yang Berhormat yang lain.

Okey, berhubung dengan tukang masak, Yang Berhormat. Dalam circular JPA itu, dengan

terang menyebut bahawa jabatan yang terlibat untuk menguruskan bencana ataupun lain-lain lagi boleh

mengambil pegawai sementara selama tiga bulan. Dengan elaun itu, dia berilah. Saya kalau hendak
sebut elaun ini, dia ada tahap-tahapnya- SPM dan sebagainya tetapi kalau saya masih ingat, sebab
saya tidak dapat beri detail, ialah lebih kurang RM1,000 sebulan dan kita boleh ambil pegawai serta-
merta. Akan tetapi, kebanyakan pegawai pusat pemindahan ini, bila berlaku banjir terkejut macam itu,
dia sendiri pun pegawai sementara. Jadi, dia tidak mampu untuk ambil orang lain. Ini telah pun JPA
yang telah hadir dengan saya di beberapa buah pusat banjir, mereka telah beritahu bahawa circular ini
hendaklah dihidupkan balik supaya kita boleh mengambil kakitangan sementara waktu banjir berlaku.

Saya pun telah buat sendiri untuk Rantau Panjang, mengambil pegawai sementara tetapi
pelbagai pihak tidak berani untuk bertindak dengan pekeliling tersebut dan itu tidak ambil, jadi saya
kena bawa keluar duit poketlah. So, mereka boleh berbuat demikian. Pegawai, ketua jabatan boleh
berbuat demikian. Ketua Jabatan Kebajikan boleh berbuat demikian. APM boleh berbuat demikian.
Cuma, mereka takut kalau-kalau tersalah mereka berbuat demikian.

Kalau kita rasa salah, kita rujuk pada JPA tetapi jangan rujuk masa banijir, tidak sempat. Rujuk
sekarang, masa tenang-tenang ini, kepada JPA. Apakah mereka boleh mengambil kakitangan
sementara? Boleh. Tok Empat pun boleh, Pengerusi JKKK pun boleh, untuk menguruskan tempat
banjir termasuk tukang masak yang melaksanakan tugas secara sukarela. Jadi, circular ini tidak boleh
tidur begitu sahaja tanpa pelaksanaan. Jadi, saya berterima kasih.

Sekarang saya dapat menjawab dan saya menyeru kepada semua sekali, setiausaha kerajaan
negeri, pegawai daerah, ketua-ketua jabatan di peringkat negeri, melihat ini dan jangan circular ini disia-
siakan. Bila orang kompelin tempat banijir itu tidak diuruskan dengan baik- saya tidak mahu sebut di
Dewan yang mulia ini sebab tidak mahu mengecilkan hati mana-mana pihak tetapi ada tempat yang
saya sampai, saya yang uruskan sendiri.

Akan tetapi tidak payah ungkit apa saya cuma perbaiki, tetapi yang saya urus tentulah jadi baik,
sebab serta-merta kita bagi makan makanan segera Kentucky dan sebagainya.

Okey berhubung dengan tandas dan juga tempat makan. Yang ini kerajaan telah meluluskan
50 biji, 50 buah sekolah tempat perpindahan, tinggal hendak laksanakanlah saya harap bulan Januari.
Sama ada pilihan raya atau tidak- banjir ini tidak kira pilihan raya, kita akan terus pembinaan bilik air
dan tempat makan. Sekarang ini kita tambah, kerajaan telah memberikan peruntukan RM10 juta baru-
baru ini kepada kita untuk menguruskan banjir makna kata setengah tempat itu tidak cukup
kelengkapan tempat masak kita bagi.

Macam Rantau Panjang minta, saya bagi semua tempat. Kemudian pergi satu tempat yang
wakil rakyat Tumpat dia kata dia perlukan bot, bagi. Hari ini minta esok kita bagi bot sebagai contoh
kemudian partition tidak cukup dan sebagainya kita sediakan. Perpindahan kali ini ialah perpindahan
cukup baik sebab disertai oleh mana-mana pihak.

Saya juga hendak sebut di sini Tuan Yang di-Pertua, kalau banjir Yang Berhormat cuba pergi
ke Rantau Panjang, sebab apa di Rantau Panjang ini bukan sahaja banjir tetapi pesta banjir yang
terbesar dalam Malaysia ini adalah di Rantau Panjang. Dia orang ambil kesempatan masa banijir itu
untuk mereka buat swimming pool, anak-anak semua berenang di sana, tetapi semua tidak berapa elok

sikit sebab ini banjir. Walau bagaimanapun mereka ada buat, saya pun tumpang perhati sama lah.

Sebab di situ saya tidak tahu hendak sebut, orang yang tahu, tahulah bahawa mereka juga buat pesta,
cuma airnya tidak berapa eloklah. Walau bagaimanapun tidak digalakkan, tetapi kalau mereka hendak
buat apakan daya ya.

Akhir sekali kita hendak bagi tahu bahawa semua sekali tempat-tempat perpindahan kita akan
bagi kemudahan asas itu. Esok kita panggil pegawai daerah Kota Belud untuk datang sebab Kota Belud
ini 94 kali banjir. Jadi tidak logik, dia pindah balik esok datang balik, pindah balik. Jadi saya panggil
pegawai daerah Kota Belud datang ke Kuala Lumpur esok. Kita sudah hantar barang di sana sebab
penyerahan ini saya terpaksa buat masa di sini sebab kekurangan masa untuk saya pergi ke sana.

Jadi kita akan bagi dia lori dua tan, semua tempat masak kita akan bagi dan kita akan perbaiki
tempat perpindahan itu penambahan bilik air dan juga dewan makan yang kita akan buat dalam masa
dua bulan. Ini kerana mereka di antara tempat yang banjir tidak berhenti di atas sebab-sebab yang
telah berlaku.

Jadi Yang Berhormat Ketua Bahagian Kota Belud, Yang Berhormat Menteri Penerangan dan
Yang Berhormat Ahli Parlimen Kota Belud esok akan hadir bersama untuk menerima peralatan ini
supaya bila berlaku banjir kita akan pindahkan mereka. Kali ini saya ada minta supaya semua pihak
melihat bahawa jangan pindah waktu banjir, pindah sebelum banjir. Kalau boleh tiga hari sebelum banjir
kita akan tanggung semua makan, minum mereka sepanjang mereka tinggal sebelum banjir. Atau
mereka pindah tiba-tiba banjir tidak datang okey halal, no problem. Jadi yang paling penting pindah
sebelum banjir supaya banijir kita tidak perlu lagi pakai bot untuk memindahkan orang. Ini kerana kita
ikut negara maju ini ialah negara yang mampu memindahkan orang sebelum banjir. Terima kasih.

Tuan Yang di-Pertua: Terima kasih Yang Berhormat Menteri yang baik hati dan tahniah

kerana menguruskan bencana alam banijir dengan sebaik mungkin.

6. Datuk Haji Yahaya bin Mat Ghani @ Abbas minta Menteri Sumber Asli dan Alam Sekitar
menyatakan, tindakan kementerian bagi mengatasi masalah industri yang beroperasi tanpa lesen dan
berlesen yang menduduki tanah kerajaan di sepanjang rizab sungai yang boleh mendatangkan bahaya
dan mencemar kawasan sungai.

Timbalan Menteri Sumber Asli dan Alam Sekitar [Datuk Ir. Dr. Haji Hamim bin Samuri]:
Terima kasih Yang Berhormat Datuk Haji Yahaya bin Mat Ghani @ Abbas. Terima kasih Tuan Yang di-
Pertua.

Tuan Yang di-Pertua, pihak kementerian melalui Jabatan Alam Sekitar sentiasa menjalankan
tindakan penguatkuasaan melalui Akta Kualiti Alam Sekeliling 1974 ke atas mana-mana premis yang
tertakluk di bawahnya tanpa mengambil kira industri tersebut beroperasi tanpa lesen ataupun berlesen
daripada mana-mana pihak yang berwajib sama ada di tanah kerajaan, bukan tanah kerajaan dan
sebagainya.

Pemeriksaan yang dilakukan berdasarkan inventori yang direkodkan oleh Jabatan Alam
Sekitar. Penekanan utama yang dilakukan adalah pematuhan industri terhadap tiga peraturan utama
iaitu pematuhan terhadap udara bersih, pematuhan effluent perindustrian dan juga pematuhan

pengurusan buangan terjadual seperti toksik. Di peringkat awal perancangan pembangunan industri

pihak jabatan menyarankan supaya penempatan industri hanya diletakkan di kawasan perindustrian,
itu satu perkara yang perlu dirujuk dan dipastikan.

Di peringkat pengoperasian pula pelbagai usaha dilakukan bagi memastikan pengoperasian
industri tersebut tidak mencemarkan sungai. Antara tindakan yang dijalankan adalah menjalankan
penguatkuasaan secara menyeluruh, memastikan industri, menyediakan orang yang berwibawa dalam
pengoperasian alat kawalan pencemaran, memantau secara berterusan laporan pemantauan
pembuangan effluent perindustrian secara online ataupun dalam talian dan mengambil tindakan
penguatkuasaan seperti amaran bertulis dan lain-lain. Termasuklah notis arahan, tawaran kompaun,
penyertaan dan sebagainya.

Walau bagaimanapun, khusus bagi kilang-kilang tanpa lesen yang menduduki tanah kerajaan,
pihak NRE ataupun Jabatan Alam Sekitar tidak akan berkompromi dan meminta pihak berkuasa
tempatan seperti majlis-majlis daerah termasuk dewan bandar raya dan sebagainya, pentadbir tanah
daerah, kerajaan negeri, hatta jabatan Ketua Pengarah Jabatan Tanah dan Galian mengambil tindakan
yang serius untuk tidak membenarkan kilang beroperasi dan seterusnya kilang ditutup. Sekian, terima
kasih.

Tuan Yang di-Pertua: Silakan Yang Berhormat soalan tambahan.

Datuk Haji Yahaya bin Mat Ghani @ Abbas: Terima kasih Tuan Yang di-Pertua dan terima
kasih kepada Yang Berhormat Menteri kerana memberi jawapan yang jelas saya kira. Cuma saya ada
satu soalan tambahan, saya mohon Yang Berhormat Menteri menjelaskan statistik industri yang
beroperasi di tepi sungai di tanah-tanah rizab kerajaan di seluruh negara. Saya juga ingin tahu di
kawasan bandar atau kawasan penduduk mana yang menjadi tumpuan untuk industri ini beroperasi.
Selain itu, adakah kementerian membuat kajian terhadap risiko yang diwujudkan industri di tepi sungai
dan jika ada apakah hasil penemuan kajian tersebut.

Saya juga ingin tahu adakah kementerian telah mempunyai SOP untuk bertindak jika berlaku
kecemasan seperti tumpahan sisa-sia toksik dan bahan-bahan kimia ke dalam sungai. Sekian, terima
kasih.

Tuan Yang di-Pertua: Silakan Yang Berhormat Menteri.

Datuk Ir. Dr. Haji Hamim bin Samuri: Terima kasih Yang Berhormat Senator. Soalan itu
panjang dan banyak juga perkara-perkara yang ditanya. Saya hendak sebut di sini tentang statistik.
Pihak saya mengaku kita tidak ada statistik yang sempurna yang lengkap kerana maklumat tersebut
disimpan dan dimiliki oleh semua pihak berkuasa tempatan dan dipihak kita biasanya tidak memperoleh
angka-angka yang tepat. Setengah PBT tidak mampu untuk menyenaraikannya atas sebab-sebab
yang kita tidak ketahui dan akhirnya kita hanya berdasarkan kepada aduan yang kita terima untuk
mengambil tindakan. Justeru tidak ada statistik yang lengkap atau sempurna yang kita simpan dari
sudut kilang-kilang haram beroperasi, sama ada di tanah kerajaan, bukan tanah kerajaan dan
sebagainya.

Bagi menjawab soalan tersebut, tumpuan kawasan kilang haram biasanya adalah kawasan-
kawasan pertanian dan di pinggiran bandar. Ada juga beberapa kes yang sengaja di rizab sungai tetapi
kebanyakannya adalah kilang-kilang haram yang kecil. Bagi kajian risiko industri di tepi sungai sudah

tentulah walaupun kita tidak ada kajian risiko secara menyeluruh tetapi jelasnya adalah kilang di tepi

sungai amat mudah mencemarkan sumber air. Biasanya industri yang terletak di atas takat
pengambilan air ataupun water intake perlu mematuhi standard pelepasan effluent industry bagi
memastikan bahawa air sungai tidak tercemar.

Walau bagaimanapun, setiap kerajaan negeri melalui jabatan ataupun melalui badan kawal
selia dan sebagainya akan sentiasa memantau air sungai di kawasan water intake bagi memastikan
bahawa air sungai dan sumber air boleh dirawat sebagai bekalan air. Maka disebabkan itulah Tuan
Yang di-Pertua, di pihak kementerian kita amat prihatin dengan kualiti sumber air di seluruh negara dan
kita akan mencadangkan di dalam Dewan Rakyat dan Dewan Negara iaitu Rang Undang-undang
Sumber Air sebagai template kepada setiap negeri untuk diterima pakai bagi memastikan bahawa
semua sumber air dan perkara-perkara lain yang berkaitan terpelihara bagi memastikan bahawa
sumber air sentiasa terjamin lebih penting daripada keselamatan bekalan makanan. Ini menjadi perkara
pokok.

Oleh yang demikian, sekiranya rang undang-undang ini boleh diterima pakai dan menjadi
template kepada kerajaan-kerajaan negeri, mudah bagi setiap kerajaan negeri untuk mengambil
tindakan yang lebih pantas, serius dan berkesan terhadap semua jenis pencemaran sumber air
termasuklah daripada kilang-kilang haram dan juga kilang-kilang tidak haram.

Seterusnya Tuan Yang di-Pertua, pihak kementerian memang mempunyai satu Prosedur
Operasi Standard (SOP) bagi menyelaras penyaluran maklumat berkaitan kes-kes pencemaran
terhadap punca sumber air mentah seperti sungai, tasik dan sebagainya. Melalui SOP ini maklumat
awal pencemaran sumber air yang diterima oleh mana-mana agensi terutama di loji rawatan air dapat
disebarkan secara pantas kepada semua pihak yang berkaitan dan tindakan berterusan diambil seperti
JAS dengan kerjasama semua pihak yang berkaitan termasuk pihak berkuasa tempatan menutup
sementara kilang tersebut dan selepas itu Jabatan Alam Sekitar (JAS) akan, dengan izin, facilitate
kilang-kilang tersebut yang kita arahkan tutup supaya membuat pembaikan ke atas sistem rawatan
mereka ataupun sistem efluen mereka supaya tidak berterusan mencemarkan air sungai pada tahap
yang tertentu dan akhirnya sumber air terutamanya di water intake di takat pengambilan air di lokasi-
lokasi rawatan air dapat beroperasi dengan sempurna selepas itu.

Contohnya seperti yang berlaku di sungai Johor. Semua jabatan yang berkaitan diselaraskan
oleh Jabatan Alam Sekitar akan memantau sumber mana, daripada punca mana pencemaran itu
berlaku? Setelah kita peroleh sumber pencemaran dan tindakan-tindakan berikut seperti yang saya
sebutkan tadi dijalankan dan akhirnya loji air dapat beroperasi semula bagi tujuan bekalan air dan
sebagainya. Sekian, terima kasih.

Tuan Yang di-Pertua: Terima kasih, Yang Berhormat Timbalan Menteri. Silakan, Yang
Berhormat.

Tuan Zahari bin Sarip: Tuan Yang di-Pertua, terima kasih kerana memberi laluan untuk soalan
tambahan.

Terima kasih kepada Yang Berhormat Timbalan Menteri. Soalan tambahan saya ialah ingin
mendapatkan penjelasan daripada pihak kementerian tentang status kilang sawit di Jementah,

Segamat. Ini kerana ia mendapat sedikit bantahan daripada sebilangan penduduk yang mengatakan

bahawa terdapat pencemaran bau walaupun telah mendapat kelulusan daripada pihak kementerian.
Mohon penjelasan, Yang Berhormat Timbalan Menteri. Terima kasih.

Tuan Yang di-Pertua: Silakan, Yang Berhormat.

Datuk Ir. Dr. Haji Hamim bin Samuri: Terima kasih, Yang Berhormat Senator Tuan Zahari
bin Sarip.

Tuan Yang di-Pertua, kilang di Jementah tersebut sebenarnya kilang — pada peringkat awal
adalah kilang yang belum lagi diluluskan oleh pihak berkuasa tempatan. Walau bagaimanapun, kilang
tersebut telah beroperasi lebih awal sebelum mereka mendapat kelulusan. Di peringkat Jabatan Alam
Sekitar, biasanya kita akan melihat sama ada kilang tersebut ada potensi untuk diluluskan atau tidak.
Sekiranya mana-mana kilang ada potensi untuk diluluskan kita akan facilitate, dengan izin, kilang
tersebut supaya boleh beroperasi tetapi tidak mencemarkan alam sekitar sebab kalau kita- sebab
Jabatan Alam Sekitar dia tidak ada kuasa untuk robohkan kilang dan sebagainya.

Akan tetapi kita sedia maklum kebanyakan kilang ini kita dalam- dengan izin, ‘degil’ sedikit, jadi
untuk kita selamatkan alam sekitar kita cuba facilitate dari segi bagaimana operasi rawatan efluen dan
sebagainya tidak mencemarkan alam sekitar termasuklah bau dan sebagainya.

Setakat ini- itu status yang mutakhirnya dan setakat ini Kilang Sawit Mestika Jementah dalam
peringkat upgrading sistem kawalan pencemaran terutamanya berkaitan dengan bau busuk tersebut
dan kilang tersebut dilesenkan bagi tujuan untuk kawal pencemaran. Maknanya itu yang boleh Jabatan
Alam Sekitar buat tetapi kita tidak buat kepada semua kilang. Hanya kilang yang ada potensi tetapi
akhirnya bagi tujuan sama ada kilang tersebut boleh beroperasi seterusnya adalah bergantung pada
pihak berkuasa tempatan sama ada hendak memberi lesen atau tidak. Jabatan Alam Sekitar akan
sentiasa siap siaga dan bersedia untuk turut bekerjasama dengan semua pihak berkuasa tempatan
seperti majlis-majlis daerah dalam konteks tersebut secara kebetulan di bawah Majlis Daerah Tangkak.
Sekian, terima kasih.

Tuan Yang di-Pertua: Silakan, Yang Berhormat.

Datuk Haji Abidullah bin Salleh: Terima kasih kepada Tuan Yang di-Pertua.

Tuan Yang di-Pertua: Tak, Yang Berhormat sila duduk. Yang Berhormat baharu.

Datuk Lim Pay Hen: Terima kasih kepada Tuan Yang di-Pertua. Saya ingin kemukakan satu
soalan berkenaan kilang kelapa sawit di Jementah juga sebab lokasi kilang kelapa sawit itu memang
jarak dia dari tempat kediaman saya hanya lebih kurang lima kilometer. Jadi setiap pagi itu- dulu kalau
saya buka tingkap udara segar, fresh air, dengan izin. Akan tetapi kali ini kalau saya buka tingkap
sahaja bau busuk masuk ke rumah saya. Jadi saya mendapat tahu bahawa kilang ini masih belum
memperoleh kelulusan daripada Majlis Daerah Tangkak dari segi kebenaran merancang.

Jadi kilang itu sudah buat. Lepas itu saya dimaklumkan juga bahawa kilang itu telah menerima
arahan daripada Jabatan Alam Sekitar Negeri Johor supaya berhentikan operasi sehingga 31 Oktober.
Jadi saya hendak tahu status sampai mana kilang ini dari segi dia upgrading, dengan izin, untuk efluen
dia? Juga saya hendak tanya juga lokasi kilang kelapa sawit itu jarak dia dari tempat kediaman sama
ada 500 meter atau 750 meter? Saya pun keliru kerana maklumat yang diberitahu oleh pegawai alam

sekitar adalah 500 meter sahaja.

Salah satu soalan yang saya ingin bangkitkan di sini juga, kedudukan kilang kelapa sawit itu
memang dekat sangat dengan loji air di Ulu Jementah yang mana lebih kurang 20,000 orang penghuni
sekitar mengguna pakai air dari loji itu. Sekian, terima kasih.

Datuk Ir. Dr. Haji Hamim bin Samuri: Tuan Yang di-Pertua. Terima kasih Yang Berhormat
yang bertanya. Tahniah kerana baru dilantik sebagai Senator dan juga jiran saya. Jiran kawasan bukan
jiran rumah. Biasa kenal. Tahniah.

Seperti yang saya sebutkan tadi kilang tersebut masih dalam proses mempertingkatkan sistem
kawalan pencemaran. Di pihak kementerian ataupun Jabatan Alam Sekitar kita sentiasa terbuka,
mereka boleh menggunakan pendekatan apa sahaja termasuklah menggunakan teknologi terkini atau
teknologi paling canggih dalam dunia yang mereka boleh import dari mana-mana negara bagi tujuan
pengawalan pencemaran. Itu prinsip kita. Akan tetapi, sekiranya mereka gagal, kita tetap mengambil
tindakan termasuklah untuk mencadangkan kepada pihak berkuasa tempatan tidak membenarkan
operasi. Itu jawapan tegas daripada kita.

Dari segi jarak, betul. Lokasi lebih 500 meter dan mematuhi garis panduan setting dan juga
zoning untuk industri. Setakat ini efluen kilang tersebut tidak mengalir ke loji rawatan air dan yang lain-
lain masih dalam proses upgrading. Sekian, terima kasih.
=1120

Akan tetapi kalau tidak puas hati juga, kita boleh- sebab saya sudah janji hendak buat lawatan
bersama tetapi oleh kerana kilang tersebut masih dalam proses upgrading, saya tangguhkan dahulu.
Kita akan buat lawatan bersama termasuk dengan Yang Berhormat Senator Tuan Zahari pada suatu
masa nanti setelah mereka siap upgrading. Sekian, terima kasih.

Tuan Yang di-Pertua: Silakan Yang Berhormat Datuk Haji Abidullah bin Salleh.

Datuk Haji Abidullah bin Salleh: Terima kasih Tuan Yang di-Pertua. Saya ingat selesai sudah
ini. Hanya satu soalan sahaja. Soalan saya pun pendek untuk sahabat saya ini iaitu ingin mendapatkan
penjelasan mengenai kekerapan pemantauan yang dilakukan oleh pihak kementerian dalam masa
setahun terhadap kilang-kilang yang di tepi sungai kerana benda ini selalu berlaku di negeri Melaka. Ini
kerana Melaka merupakan suatu negeri pelancongan dan ada Melaka River Cruise. Dalam masa
setahun, dua atau tiga kali, ikan-ikan ini akan timbul kerana sisa-sisa toksik daripada kilang-kilang ini.
Itu sahaja. Terima kasih.

Tuan Yang di-Pertua: Terima kasih.

Datuk Ir. Dr. Haji Hamim bin Samuri: Tuan Yang di-Pertua. Terima kasih Yang Berhormat
Senator Datuk Haji Abidullah. Seperti yang saya sebut tadi, di peringkat pengoperasian, antara tindakan
yang kita ambil dan dengan kerjasama pihak berkuasa tempatan adalah memantau secara berterusan
laporan pemantauan pembuangan efluen perindustrian secara talian ataupun, dengan izin, sistem
Online Environment Reporting (OER) dan juga pengurusan buangan terjadual melalui Electronic
Scheduled Waste Information System (eSWIS). Ini yang kita buat pemantauan. Tidak semestinya
pegawai berada di lapangan tetapi dengan sistem online dan kerjasama pihak berkuasa tempatan, kita
lakukan.

Sudah tentulah bagi Melaka, ia lebih serius kerana Melaka adalah negeri bandar raya hijau,

menggunakan aplikasi teknologi hijau yang kita sangat-sangat puji dan sewajarnya pertamanya

konsisten dan kedua, menjadi rujukan dan ikutan oleh kerajaan-kerajaan negeri yang lain. Tahniah

Melaka. Sekian, terima kasih.

7. Puan Hajah Rahemah binti Idris minta Menteri Kemajuan Luar Bandar dan Wilayah
menyatakan, mekanisme yang diguna pakai bagi pengambilan pelajar dalam Skim Latihan Kemahiran
GiatMARA untuk pelajar tahfiz. Adakah pusat tahfiz tertentu dipilih sebagai perintis program ini ataupun
sebaliknya.

Timbalan Menteri Kemajuan Luar Bandar dan Wilayah [Datuk Alexander Nanta Linggil]:
Terima kasih Tuan Yang di-Pertua.

Tuan Yang di-Pertua, untuk makluman Yang Berhormat Senator Puan Hajah Rahemah binti
Idris, pada tahun 2018, sebanyak RM40 juta telah diperuntukkan kepada GiatMARA untuk
melaksanakan Skim Latihan Kemahiran GiatMARA untuk pelajar tahfiz. Skim ini bertujuan untuk
memberi pendedahan kepada pelajar tahfiz dalam bidang kemahiran dan sebagai nilai tambah kepada
pengajian sedia ada.

Pelaksanaan skim ini terbahagi kepada empat program iaitu meliputi dua program latihan
jangka pendek dan dua program latihan jangka panjang yang terbuka kepada semua pelajar dan
komuniti tahfiz.

Di bawah program latihan jangka pendek, program-program yang ditawarkan adalah, pertama,
Skim Latihan 1Tahfiz. Program ini dilaksanakan secara jangka pendek ke arah membentuk kesedaran
dan pendekatan awal terhadap latihan kemahiran yang diberikan kepada komuniti tahfiz berdasarkan
kepada permintaan yang berasaskan kepada sub modul ringkas. Melalui program ini, peserta akan
diberikan latihan kemahiran yang khusus untuk membuka minat mereka menyertai latihan kemahiran
sebagai laluan kerjaya. Program ini akan dilaksanakan selama dua hari di pusat tahfiz mengikut bidang
kemahiran yang dipilih dan program ini mampu memberi manfaat kepada 6,000 orang pelajar tahfiz
seluruh negara dan pengisiannya adalah terbuka kepada semua bidang yang ditawarkan oleh
GiatMARA.

Kedua ialah Rakan Kemahiran GiatMARA Tahfiz. Program ini adalah program jangka pendek
ke arah membentuk kesedaran dan pendedahan terhadap latihan kemahiran yang diberikan
berdasarkan permintaan yang berasaskan modul yang dijalankan di premis GiatMARA. Program ini
dilaksanakan selama lima hari mengikut bidang kemahiran yang dipilih. Program ini akan dilaksanakan
di semua 230 Pusat GiatMARA yang akan memberi manfaat kepada lebih 9,200 orang pelajar tahfiz di
seluruh Malaysia.

Manakala bagi program latihan jangka panjang, program-program yang ditawarkan adalah
yang pertama, Skills to Tahfiz. Pendekatan program ini adalah berorientasikan perniagaan yang
ditawarkan dengan pengisian tiga komponen utama iaitu kemahiran, keusahawanan dan geran alatan
untuk menjana pendapatan peserta. Program ini dilaksanakan di antara enam bulan hingga 12 bulan
bergantung kepada kursus dan bidang perniagaan yang berasaskan kemahiran pilihannya. Peserta
akan dianugerahkan sijil program dan geran alatan bagi memulakan aktiviti perniagaan. Antara kursus-
kursus yang akan ditawarkan adalah:

0] teknologi motosikal;

(i) masakan dan pramusaji;

(iii) konfeksionari dan bakeri;

(iv) gunting rambut;

(v) teknologi automotif;

(vi) penyejukbekuan dan penyamanan udara;

(vii) pendawaian elektrik;

(viii)  teknologi bangunan;

(ix) fesyen dan dressmaking; dan

(x) kimpalan dan fabrikasi logam dan lain-lain yang bersesuaian.

Program kedua, GiatMARA Vocational Training Hub Tahfiz. Program ini merupakan latihan
kemahiran sepenuh masa secara fleksibel yang dikendalikan di pusat tahfiz. Latihan akan dijalankan
mengikut jadual tanpa mengganggu pembelajaran di pusat tahfiz. Program ini dilaksanakan selama 12
bulan mengikut khusus pilihan. Peserta akan dianugerahkan Sijil Profesional GiatMARA bagi tujuan
mendapatkan pekerjaan. Pemilihan pusat tahfiz mengambil kira faktor kesediaan pusat tahfiz dari segi
keluasan bangunan dan kawasan, demografi dan kesesuaian persekitaran.

Antara kursus-kursus yang akan ditawarkan adalah teknologi motosikal, masakan dan
pramusaji, konfeksionari dan bakeri, gunting rambut, teknologi automotif, pendawaian elektrik,
penyejukbekuan dan penyamanan udara, teknologi bangunan, fesyen dan dressmaking, kimpalan dan
fabrikasi logam dan lain-lain yang bersesuaian juga.

Untuk makluman Yang Berhormat juga, GiatMARA masih dalam peringkat perbincangan
dengan pihak-pihak yang terlibat dalam menentukan pusat-pusat tahfiz yang sesuai untuk dilaksanakan
program-program latihan tersebut. Bagi melaksanakan kesemua program latihan di atas, beberapa
perkara perlu diambil kira terutamanya dari segi permintaan dan kesesuaian dan kesediaan pusat tahfiz
selain dari faktor pelajar itu sendiri termasuklah aspek umur, jantina dan minat.

Kementerian Kemajuan Luar Bandar dan Wilayah melalui GiatMARA akan melaksanakan
tinjauan serta kajian komprehensif serta perbincangan lanjut bersama-sama dengan pusat-pusat tahfiz
yang terlibat agar outcome kepada program ini berjaya dicapai. Sekian, terima kasih.

Tuan Yang di-Pertua: Terima kasih Yang Berhormat Menteri. Silakan Yang Berhormat, soalan
tambahan.

Puan Hajah Rahemah binti Idris: Terima kasih Yang Berhormat Menteri yang telah memberi
penjelasan dengan panjang lebar sebentar tadi. Di sini saya ingin mengemukakan beberapa soalan.
Pertama sekali, bagaimanakah kaedah membolehkan pusat tahfiz menyertai Skim Latihan GiatMARA
ini dan adakah kementerian bersedia untuk melaksanakan usaha sama N-BOS dengan pusat-pusat
tahfiz dengan menggalakkan pelajar tahfiz atau pusat tahfiz menyertai latihan GiatMARA ini? Terima
kasih.
u1130

Tuan Yang di-Pertua: Terima kasih. Silakan Yang Berhormat Timbalan Menteri.

Datuk Alexander Nanta Linggi: Ya, sebenarnya, Tuan Yang di-Pertua, bagi saya, penjelasan
sudah termasuk dalam jawapan tadi. Sesungguhnya Kementerian Kemajuan Luar Bandar dan Wilayah

akan membantu sejauh mana ataupun dalam mana-mana sahaja aspek untuk kita membantu pelajar

tahfiz ini dari segi apa yang kita boleh tawarkan kepada mereka dengan program-program yang telah
saya sebutkan tadi di GiatMARA.

Begitu juga telah disebut tadi untuk menjawab soalan bagaimana hendak memohon, kita sudah
meninjau kepada kesemua tahfiz yang sedia ada. Dalam maklumat kita, kita ada 612 tahfiz yang
berdaftar dengan JAKIM dan ada lagi 669 tahfiz yang tidak berdaftar dengan JAKIM. Jumlah
kesemuanya di seluruh negara dalam maklumat kita, kita ada 1,281 pusat tahfiz. Jadi bagi GiatMARA,
kita akan membantu kesemua ini lebih-lebih lagi yang berdaftar dengan JAKIM. Mana-mana yang
belum berdaftar dengan JAKIM, kita melihat kepada permohonan dan keinginan mereka untuk

menyertai dalam program ini. Sekian, terima kasih.

8. Dato' Isa bin Ab. Hamid minta Menteri Perdagangan Dalam Negeri, Koperasi dan
Kepenggunaan menyatakan, berapakah jumlah Koperasi Kariah Masjid dan adakah dengan wujudnya
koperasi ini dapat meningkatkan sosioekonomi kariah dan hala tujunya di masa hadapan.

Timbalan Menteri Perdagangan Dalam Negeri, Koperasi dan Kepenggunaan [Dato’ Henry
Sum Agong]: Terima kasih Tuan Yang di-Pertua dan terima kasih kepada Yang Berhormat.

Tuan Yang di-Pertua, sehingga 30 Jun 2017, terdapat 401 Koperasi Kariah Masjid yang telah
didaftar dengan keanggotaan seramai 26,889 orang, modal- sale berjumlah RM2.1 juta, aset bernilai
RM11.84 juta dan jumlah perolehan sebanyak RM6.4 juta.

Suruhanjaya telah membangunkan Pelan Strategik Pembangunan Koperasi Kariah Masjid
2017-2020 yang mempunyai empat inisiatif strategik utama iaitu:

0) menggalakkan penglibatan Koperasi Kariah Masjid di dalam kepelbagaian

bidang ekonomi;

(i) menjadikan aktiviti corporate social responsibility (CSR) sebagai teras

kemampanan koperasi bagi menarik lebih ramai keanggotaan dalam ahli kariah;

(i) meningkatkan tahap kecekapan dalam sistem penyampaian perkhidmatan dan

tadbir urus koperasi; dan

(iv) merangsang pembangunan dengan pemberian insentif pengiktirafan oleh pihak

kerajaan.

Pelan strategik ini menyasarkan perolehan sebanyak RM100 juta menjelang tahun 2020
dengan penubuhan 500 Koperasi Kariah Masjid melalui penyertaan dalam pelbagai bidang sektor
ekonomi seperti pemborongan dan peruncitan, pemilikan dan pembangunan hartanah, pelancongan,
kesihatan dan penjagaan diri, kewangan, perkhidmatan kepada komuniti melalui pendidikan dan
keagamaan, perladangan serta pertanian.

Taraf sosioekonomi kariah dapat ditingkatkan melalui pelaksanaan aktiviti-aktiviti yang telah
dikenal pasti di bawah bidang-bidang sektor ekonomi tersebut. Sehubungan ini, kerjasama melalui
NBOS akan diadakan bersama Kerajaan Persekutuan dan agensi-agensi seperti Kementerian
Pertanian dan Industri Asas Tani (MoA), Jabatan Kemajuan Islam Malaysia (JAKIM), Yayasan Wakaf

Malaysia (YWM), Bank Kerjasama Rakyat Malaysia Berhad dan kerajaan negeri seperti majlis dan

jabatan agama Islam negeri serta agensi-agensi persekutuan atau negeri yang lain. Sekian, terima
kasih.

Dato’ Isa bin Ab. Hamid: Terima kasih Tuan Yang di-Pertua. Terima kasih kepada Yang
Berhormat Timbalan Menteri atas jawapan yang sangat prihatin daripada kementerian dan juga
Suruhanjaya Koperasi Malaysia. Soalan tambahan saya, apakah pendekatan yang sesuai dan praktikal
yang dilaksanakan oleh kerajaan untuk menarik minat masyarakat untuk kita bergiat aktif dalam sektor
koperasi? Sekian, terima kasih.

Dato’ Henry Sum Agong: Tuan Yang di-Pertua, terima kasih kepada Yang Berhormat.
Pendekatan yang paling sesuai untuk menjadikan rakyat Malaysia lebih tertarik untuk bergiat aktif
dalam sektor koperasi ialah dengan menggalakkan penubuhan koperasi dalam kalangan komuniti
seperti di kawasan-kawasan perumahan, kampung-kampung dan masjid-masjid.

Koperasi-koperasi ini ditubuhkan bertujuan untuk menjana ekonomi bagi meningkatkan
pendapatan dan juga menyediakan kemudahan kepada anggota. Antara aktiviti perniagaan yang boleh
dijalankan ialah kedai dobi, perkhidmatan pengangkutan seperti bas sekolah, penyelenggaraan
bangunan dan taska.

Selain itu, golongan belia dan wanita merupakan kumpulan sasar yang harus diberi perhatian
untuk bergiat dalam gerakan koperasi. Mereka merupakan pengguna yang aktif dan boleh
mempengaruhi kuasa beli. Golongan wanita dan belia ini digalakkan berkoperasi supaya mereka
mempunyai platform untuk menjana ekonomi dan dalam masa yang sama, mendidik mereka menjadi
usahawan yang mampu berdaya saing. Sekian, terima kasih.

Datuk Rabiyah binti Ali: Terima kasih Tuan Yang di-Pertua. Soalan tambahan saya iaitu
Koperasi Kariah Masjid sering dilabelkan koperasi pak imam dan pak bilal. Apakah usaha kementerian
dalam meningkatkan imej dan pembangunan Koperasi Kariah Masjid lebih dinamik dengan cabaran
dan perubahan aspirasi TN507?

Lagi satu, jika kita melihat pengurusan tanah perkuburan ini, kaum Cina seperti Nirvana
Memorial Park begitu kemas dan tersusun, tambahan lagi cogan kata pun hebat, “The best choice for
the last”. Soalan saya, adakah koperasi-koperasi kanan masjid perlu mencontohi pengurusan tanah
perkuburan yang sistematik dan praktikal seperti ini? Terima kasih.

Dato’ Henry Sum Agong: Terima kasih Yang Berhormat di atas soalan tambahan. Seperti
yang saya katakan tadi, penubuhan koperasi ini digalakkan di kalangan komuniti dan bukan di kalangan
orang-orang yang tertentu sahaja. Memang pun menjadi tugas dan peranan abhli-ahli koperasi untuk
melihat kepentingan di mana-mana koperasi itu ditubuhkan. Jadi saya rasa terpulanglah kepada ahli-
ahli sekalian untuk memajukan lagi koperasi-koperasi yang didirikan di tempat-tempat tertentu. Sekian,
terima kasih.

Tuan Yang di-Pertua: Ahli-ahli Yang Berhormat, masa untuk jawapan lisan sudah selesai.

[Masa untuk Pertanyaan-pertanyaan bagi Jawab Lisan tamat]

Tuan Yang di-Pertua: Ahli-ahli Yang Berhormat, seperti mana Ahli-ahli Yang Berhormat
sekalian sedia maklum, kita akan meraikan rakan-rakan kita yang telah dan akan tamat tempoh dalam
suatu jamuan makan malam pada hari ini. Oleh yang demikian, saya pohon agar semua Ahli-ahli Yang
Berhormat sekalian dapat bersama-sama menunggu sehingga tamat Dewan persidangan pada hari ini

untuk meraikan bersama-sama.

RANG UNDANG-UNDANG

RANG UNDANG-UNDANG KEMUDAHAN DAN PERKHIDMATAN
JAGAAN KESIHATAN WARGA EMAS SWASTA 2017

Bacaan Kali Yang Kedua dan Ketiga

11.39 pg.

Tuan Yang di-Pertua: Silakan Yang Berhormat Timbalan Menteri.
m1140

Timbalan Menteri Kesihatan [Dato’ Seri Dr. Hilmi bin Yahaya]: Tuan Yang di-Pertua, saya
mohon mencadangkan bahawa Rang Undang-undang Kemudahan dan Perkhidmatan Jagaan
Kesihatan Warga Emas Swasta 2017 untuk bacaan kali kedua sekarang Tuan Yang di-Pertua.

Tuan Yang di-Pertua: Silakan.

Dato’ Seri Dr. Hilmi bin Yahaya]: Tuan Yang di-Pertua dan Ahli Yang Berhormat sekalian,
saya mohon mencadangkan iaitu bahawa Rang Undang-undang Kemudahan dan Perkhidmatan
Jagaan Kesihatan Warga Emas Swasta (KPJKWES) 2017 bertujuan mengawal selia institusi-institusi
jagaan warga emas bagi menjamin kesejahteraan serta maruah warga emas dengan menetapkan
piawaian minimum. Rang undang-undang ini akan menetapkan piawaian jagaan untuk dua peringkat
penjagaan ataupun two tier seperti berikut:

0] tahap satu penghuni yang boleh berdikari dan tidak memerlukan bantuan

jagaan atau independent living; dan

(ii) tahap yang kedua iaitu penghuni yang memerlukan bantuan jagaan dalam

melaksanakan aktiviti kehidupan seharian iaitu dependent living.

Rang undang-undang ini akan menetapkan standard minimum untuk petugas di pusat jagaan
bagi memastikan mereka terlatih dan kompeten. Petugas ini akan dilatih berdasarkan kepada Modul
Latihan Penjagaan Warga Emas yang dibangunkan oleh National Occupational Skills Standard melalui
Kementerian Sumber Manusia iaitu Sijil Kemahiran Malaysia. Rang undang-undang ini juga akan
menggalakkan serta menyokong penuaan setempat ataupun aging in place dan mengurangkan
kebergantungan. Ini sejajar dengan advokasi Pertubuhan Kesihatan Sedunia. Pewujudan rang undang-
undang ini akan menggalakkan institusi jagaan yang tidak berdaftar untuk berlesen dan dikawal selia
di bawah rang undang-undang yang dicadangkan.

Bagi memenuhi rang undang-undang ini Kementerian Pembangunan Wanita, Keluarga dan

Masyarakat akan membentangkan pindaan Akta Pusat Jagaan ataupun Akta 506 ini sebagai

consequential amendments Tuan Yang di-Pertua. Mengikut unjuran Banci Penduduk dan Perumahan
2010 oleh Jabatan Perangkaan Malaysia, Malaysia akan mencapai status negara tua pada tahun 2030
apabila penduduk berumur 60 tahun dan ke atas mencapai 19 peratus daripada jumlah penduduk.

Menyedari hakikat ini, kerajaan telah pun mengambil langkah persediaan awal untuk
menangani isu penuaan penduduk dengan penggubalan Dasar Warga Tua Negara pada tahun 1995.
Antara objektif dasar adalah untuk membangunkan masyarakat prihatin terhadap fenomena penuaan
dan mendaya upayakan masyarakat bagi menghadapi hari tua serta menjamin warga emas hidup
selamat dan dilindungi.

Hak mendapatkan keselamatan dan perlindungan warga emas dalam semua aspek
diutamakan tanpa mengira latar belakang mereka. Akses warga emas kepada peri keperluan asas
seperti keselamatan sosial dan perlindungan daripada pengabaian, penganiayaan serta penderaan
perlu dijamin dalam peruntukan undang-undang ini.

Tuan Yang di-Pertua, pada masa ini Malaysia bergantung kepada dua akta iaitu Akta Pusat
Jagaan 1993, Akta 506 dan Akta Kemudahan dan Perkhidmatan Jagaan Kesihatan Swasta 1998 [Akta
586]. Akta Pusat Jagaan 1993 [Akta 506] berada di bawah bidang kuasa Kementerian Pembangunan
Wanita, Keluarga dan Masyarakat yang menekankan penjagaan termasuk perlindungan, pengawasan,
pemulihan dan latihan. Manakala Akta Kemudahan dan Perkhidmatan Jagaan Kesihatan Swasta 1998,
Akta 586 berada di bawah bidang kuasa Kementerian Kesihatan dan mengawal perkhidmatan
penjagaan kesihatan iaitu perkhidmatan berkaitan kesihatan termasuk di institusi jagaan. Persamaan
di antara kedua-dua akta ini ialah ia memperuntukkan penjagaan untuk semua peringkat umur.

Pada masa ini lebih kurang 341 buah pusat jagaan yang didaftar di bawah Akta 506.
Kebanyakan pusat jagaan ini terpaksa memberi penjagaan kesihatan terutamanya kepada golongan
warga emas walaupun tiada peruntukan khusus dari segi penjagaan kesihatan. Ini menjejaskan mutu
penjagaan kesihatan penghuni. Oleh kerana piawaian di bawah Akta Kemudahan dan Perkhidmatan
Jagaan Kesihatan Swasta 1998 ataupun Akta 586 serta peraturan-peraturan di bawahnya dianggap
tinggi oleh pengusaha-pengusaha pusat jagaan, setakat ini terdapat hanya lebih kurang 21 buah
institusi yang dilesenkan di bawah Akta 586. Sehingga kini terdapat lebih daripada 1000 pusat jagaan
yang tidak berdaftar atau dilesenkan di bawah mana-mana akta.

Proses penggubalan Rang Undang-undang ini Tuan Yang di-Pertua ialah ia telah dibuat secara
perundingan termasuk 12 sesi konsultasi dengan 112 pengendali pusat jagaan yang membabitkan
lebih 400 orang peserta. Kementerian Kesihatan telah bekerjasama rapat dengan Kementerian
Pembangunan Wanita, Keluarga dan Masyarakat, Jabatan Peguam Negara, Kementerian
Kesejahteraan Bandar, Perumahan dan Kerajaan Tempatan, Institut Gerontologi Universiti Putra
Malaysia serta Kementerian Sumber Manusia telah menggubal rang undang-undang ini.

Tuan Yang di-Pertua, ketiadaan suatu akta khusus bagi jagaan warga emas di institusi
mengakibatkan perkara-perkara seperti berikut:

0] institusi yang tidak berlesen berfungsi dengan infrastruktur dan piawaian yang

tidak seragam;
(ii) tidak ada suatu proses yang seragam untuk kemasukan pengurusan dan

discaj penghuni;

(iii) tiada latihan untuk penjaga dan petugas lain;
(iv) penderaan penghuni berlaku;
(v) peranan dan tanggungjawab yang tidak jelas di antara ahli keluarga,

pengendali pusat dan penguat kuasa;

(vi) tiada pengkelasan terhadap penjagaan warga emas yang jelas; dan

(vii) kualiti penjagaan yang diragui.

Tuan Yang di-Pertua, bagi memastikan kualiti minimum penjagaan kesihatan warga emas dan
standard penjagaan yang wajar dilaksanakan, rang undang-undang ini akan menetapkan piawaian
jagaan untuk dua peringkat penjagaan atau two tier seperti berikut:

® tahap satu penghuni yang boleh berdikari dan tidak memerlukan bantuan

jagaan ataupun independent living; dan

(ii) tahap yang kedua iaitu penghuni yang memerlukan bantuan jagaan dalam

melaksanakan aktiviti kehidupan seharian iaitu dependent living.

Rang undang-undang ini Tuan Yang di-Pertua akan menetapkan standard minimum untuk
petugas di pusat jagaan bagi memastikan mereka terlatih dan kompeten. Petugas ini akan dilatih
berdasarkan kepada modul yang disediakan oleh Kementerian Sumber Manusia. Rang undang-undang
ini memastikan perkhidmatan yang mudah dan mampu diperoleh, berkesinambungan dan serta lestari.
la juga menjamin integriti dan maruah warga emas bagi memastikan kesejahteraan mereka selaras
dengan Dasar Warga Emas Negara tahun 2011.

Rang undang-undang ini akan menggalakkan serta menyokong penuaan setempat ataupun
aging in place dan mengurangkan kebergantungan. la sejajar dengan advokasi Pertubuhan Kesihatan
Sedunia dan perwujudan rang undang-undang ini akan menggalakkan institusi jagaan yang tidak
berdaftar untuk berlesen dan dikawal selia di bawah rang undang-undang yang dicadangkan ini.

Tuan Yang di-Pertua, Rang Undang-undang mengandungi 9 Bahagian dan 53 Fasal yang
meliputi peruntukan berikut.

Bahagian satu, fasal 1 hingga 3 perkara-perkara permulaan di bawah rang undang-undang iaitu
tajuk ringkas, tafsiran dan ketidakpakaian;

Bahagian kedua, fasal 4 hingga 5. Peruntukan mengenai kelulusan untuk menubuhkan atau
menyelenggarakan dan lesen untuk mengendalikan atau menyediakan kemudahan dan perkhidmatan
jagaan kesihatan warga emas swasta,

Bahagian ketiga, fasal 6 hingga 10 memperuntukkan mengenai permohonan dan pemberian
kelulusan serta pemindahan hak bagi menyediakan kemudahan dan perkhidmatan jagaan kesihatan
warga emas swasta;

Bahagian keempat, fasal 11 hingga 16 peruntukan mengenai permohonan pembaharuan
pemindahan sebagai hak lesen serta pemeriksaan premis;

Bahagian kelima, fasal 20 hingga 29, peruntukan berkaitan kewajipan pemegang lesen dan
orang yang bertanggungjawab (OYB) serta pertukaran OYB, mekanisme ketidakpuasan hati, sekatan

dan larangan berkaitan kemudahan dan perkhidmatan jagaan kesihatan warga emas swasta.

Bahagian keenam, fasal 30 hingga 34 peruntukan mengenai pembatalan dan hilang kelayakan
atau kelulusan lesen, tunjuk sebab dan pemberhentian pengendalian.

Bahagian ketujuh, fasal 35 hingga 37 peruntukan mengenai penutupan kemudahan dan
perkhidmatan jagaan kesihatan warga emas swasta.

Bahagian kelapan, fasal 38 hingga 41 peruntukan berkaitan kuasa penguatkuasaan,
penyiasatan, pemeriksaan dan pendakwaan.

Bahagian kesembilan, fasal 42 hingga 53, peruntukan mengenai perkara am yang meliputi
penerimaan masuk selain warga emas, penyelenggaraan daftar, perwakilan kuasa, rayuan kuasa-kusa
pengecualian, pindaan jadual, pembuatan peraturan, penalti serta kompaun.

Tuan Yang di-Pertua, saya mohon mencadangkan.

Timbalan Menteri Pendidikan [Datuk Chong Sin Woon]: Tuan Yang di-Pertua saya mohon
menyokong.

Timbalan Tuan Yang di-Pertua: Ahli-ahli Yang Berhormat, masalah di hadapan Majlis ialah
rang undang-undang bernama suatu akta untuk mengadakan peruntukan bagi pengawal seliaan,
kemudahan dan perkhidmatan penjagaan kesihatan warga emas swasta dan bagi perkara berkaitan
dibacakan kali yang kedua sekarang dan terbuka untuk dibahas.

Ahli-ahli Yang Berhormat, saya senang hati pagi ini ramai Ahli Yang Berhormat yang hendak
cakap. Hampir 20 orang- bagus, yang hendak mengeluarkan pendapatnya. Jadi minta tolong jangan
ulaslah. Kalau macam kita sudah cakap itu kita tidak payah ulas lagi. Teruskan supaya masa kita dapat
diselamatkan kerana lebih ramai Ahli Yang Berhormat dapat bercakap.

Saya mulakan Yang Berhormat Mulia Senator Engku Naimah binti Engku Taib, dipersilakan.

11.52 pg.

YBM. Engku Naimah binti Engku Taib: Bismillahi Rahmani Rahim. Assalamualaikum
warahmatullahi wabarakatuh, salam sejahtera dan salam negaraku Malaysia. Yang dikasihi Tuan Yang
di-Pertua.

Terlebih dahulu saya mengucapkan terima kasih kepada Tuan Yang di-Pertua kerana diberikan
kesempatan untuk membahaskan Rang Undang-undang Kemudahan dan Perkhidmatan Jagaan
Kesihatan Warga Emas Swasta 2017. Saya ingin mengucapkan syabas dan tahniah kepada kerajaan
kerana memperkenalkan rang undang-undang ini bagi mengawal selia kemudahan dan perkhidmatan
jagaan kesihatan warga emas swasta.

Langkah kerajaan ini adalah tepat pada masanya kerana warga emas yang berusia 60 tahun
dan ke atas kini berjumlah 2.8 juta atau sembilan peratus daripada penduduk Malaysia yang berjumlah
31 juta orang. Malaysia pula akan mencapai negara tua menjelang 2035 apabila warga emas akan
berjumlah 5.6 juta atau 15 peratus daripada jumlah penduduk. Sehubungan dengan itu kerajaan telah
pun mengambil langkah yang proaktif dalam memastikan warga emas terus sihat, produktif,

menyumbang bakti kepada masyarakat antaranya termasuk Dasar Warga Emas Negara 1995, Dasar

Kesihatan Warga Emas Negara 2008, Dasar Warga Emas 2011 bagi memastikan kebajikan warga
emas terpelihara.

Tuan Yang di-Pertua, penuaan penduduk dan peningkatan warga emas melahirkan cabaran
dan peluang sekali gus apabila penduduk semakin menua adalah penting penjagaan kesihatan dan
perkhidmatan jangka panjang warga emas ditingkatkan bagi memastikan kesihatan dan kesejahteraan
warga emas. Permintaan kepada penjagaan kesihatan asas dan penjagaan jangka panjang, primary
health care dan long term care memerlukan tenaga kerja yang lebih terlatih dan mesra umur, age
friendly. Kesihatan merupakan tumpuan utama warga emas.

Bagaimanapun perubahan dan peralihan demografi dan epidemiological daripada khususnya
penyakit berjangkit, infectious diseases kepada penyakit tidak berjangkit non communicable disease
(NCD) seperti sakit jantung, strok, kencing manis, kanser paru-paru dan sebagainya menyebabkan
warga emas memerlukan rawatan dan penjagaan kesihatan yang lebih rapi.

Selain itu, perubahan struktur keluarga yang semakin mengecil turut menyumbang kepada
kepentingan dan keperluan undang-undang ini. Kajian tahun 2014 menunjukkan dari 2,322 isi rumah,
hanya 57 peratus yang tinggal bersama anak-anak iaitu 49.4 peratus bangsa Cina, 60.1 peratus bangsa
Melayu dan 66.7 peratus India. Ini jelas membuktikan bahawa penjagaan warga emas secara akrab,
proximity di kalangan anak-anak agak membimbangkan dan membuktikan bahawa adalah penting
kemudahan dan penjagaan kesihatan warga emas secara swasta.

Tuan Yang di-Pertua, Rang Undang-undang Kemudahan dan Perkhidmatan Jagaan Kesihatan
Warga Emas Swasta 2017, DR35/2017 mengandungi sembilan bahagian dengan 53 fasa dan dua
jadual. Akta ini tidak terpakai bagi Akta Kemudahan dan Perkhidmatan Kesihatan Swasta 1998 dan
Akta Pusat Jagaan.

Pertamanya saya ingin menyentuh berhubung seksyen 4(1) yang menyatakan seseorang itu
tidak boleh menyediakan kemudahan dan perkhidmatan jagaan kesihatan warga emas swasta bagi
empat orang warga emas atau lebih. Maksudnya, hanya tiga orang saja warga emas dibenarkan tanpa
mendapat kelulusan di bawah sub seksyen 9(1). Saya ingin mendapatkan penjelasan rasional
peruntukan ini yang mengehadkan bilangan warga emas yang dibenarkan hanya tiga orang saja kerana
asasnhya kos untuk menyediakan premis kemudahan berbentuk kediaman atau jagaan harian adalah
tinggi pada masa kini.

Kerajaan seharusnya membenarkan lebih ramai warga emas mendapat kemudahan
penjagaan kesihatan di suatu premis. Mungkin sekurang-kurangnya lima orang sebelum disyaratkan
untuk perlu mendapatkan kelulusan dan lesen bagi menyediakan kemudahan dan perkhidmatan jagaan
warga emas. Bagaimanapun saya setuju agar pusat jagaan ini dipantau oleh Kementerian Kesihatan
Malaysia (KKM) bagi memastikan kebersihan dan keselesaan serta amalan penjagaan kesihatan yang
baik dan cekap. Selain itu, faktor-faktor keselamatan seperti keselamatan dari segi kebakaran dan
sebagainya sewajarnya mendapat perhatian utama pusat jagaan warga emas ini.

Tuan Yang di-Pertua, seterusnya saya ingin menyentuh seksyen 6(2) mengenai fi yang
dikenakan bagi permohonan kelulusan dan seksyen 11(3) dan fi bagi permohonan lesen untuk
mengadakan kemudahan dan perkhidmatan jagaan kesihatan warga emas. Saya ingin mendapatkan

penjelasan kerajaan fi yang dikenakan kepada individu dan pertubuhan, perbadanan atau perkongsian.

Saya berharap kerajaan menetapkan fi yang munasabah dan berpatutan khususnya bagi memastikan
kos pengurusan yang lebih rendah untuk penjagaan kesihatan warga emas.

Tuan Yang di-Pertua, saya ingin menyentuh berhubung seksyen 4(3) berhubungan dengan
denda yang dikenakan kepada individu, dan pertubuhan yang melanggar sub seksyen (1), di bawah
peruntukan seksyen 4. Saya dapati denda yang dikenakan agak tinggi iaitu RM30,000 untuk individu
dan RM100,000 untuk perbadanan dan pertubuhan. Saya ingin mendapatkan penjelasan mengapakah
denda yang dikenakan terlalu tinggi dan sejauh manakah keseriusan kes penjagaan kesihatan warga
emas swasta kini.

Saya turut ingin menyentuh seksyen 42 berhubung dengan kebenaran untuk menerima masuk
orang yang di bawah 60 tahun iaitu bukan warga emas. Saya berpandangan kerajaan sewajarnya
menumpukan kemudahan dan perkhidmatan kesihatan warga emas sahaja. Saya juga ingin
mendapatkan penjelasan, apakah kriteria-kriteria yang ditetapkan oleh Menteri bagi membolehkan
pusat ini menerima masuk orang yang di bawah umur 60 tahun.

Tuan Yang di-Pertua, saya ingin menyentuh berhubung dengan penghuni yang berdasarkan
peringkat penjagaan. Sebagaimana maklum warga emas boleh dikategorikan sebagai warga emas
yang berdikari, independent maksudnya boleh menguruskan diri sendiri dan warga emas yang
memerlukan bantuan jagaan atau dependent iaitu yang memerlukan bantuan jagaan. Saya ingin
mendapatkan penjelasan adakah kerajaan mengklasifikasikan pusat jagaan yang memberikan
perkhidmatan penjagaan dan kemudahan kesihatan warga emas swasta ini mengikut peringkat jagaan
atau level of care atau membenarkan penghuni pusat jagaan ini terdiri daripada kedua-dua kategori
warga emas.

Saya ingin menyentuh seksyen 23 mengenai orang yang bertanggungjawab bagi menyediakan
kemudahan dan perkhidmatan jagaan kesihatan warga emas swasta berlesen hendaklah seorang yang
berkelayakan, telah menjalani latihan dan mempunyai pengalaman yang ditentukan oleh Ketua
Pengarah Kesihatan Malaysia. Saya ingin mendapatkan penjelasan, apakah kelayakan latihan dan
pengalaman iaitu istilah berapa tahun yang diperlukan bagi membolehkan seseorang itu layak untuk
menyediakan kemudahan dan penjagaan kesihatan warga emas swasta berkenaan?

Akhirnya, saya ingin menyentuh Jadual Kedua yang melibatkan profesional jagaan kesihatan
yang meliputi pengamal perubatan, pengamal pergigian, optometrists, ahli farmasi, jururawat,
pembantu perubatan dan pengamal kesihatan bersekutu. Saya mengucapkan syabas kepada kerajaan
yang memasukkan pengamal kesihatan bersekutu sebagai profesional jagaan kesihatan warga emas
ini. Kita menyedari betapa pentingnya profesion dalam kesihatan bersekutu ini yang merupakan
profesion yang punyai kesan langsung atau tidak langsung kepada penjagaan pesakit atau kepada
kesihatan individu atau penduduk.

Profesion kesihatan bersekutu yang meliputi 23 profesion dalam kesihatan bersekutu
antaranya ahli audiologi, ahli fisioterapi, ahli pemakanan, ahli terapi, juru audiografi, diagnostik,
juruteknologi makmal perubatan, pegawai kesihatan persekitaran, pegawai sains forensik dan pegawai
sosial perubatan yang saling melengkapi kepada kemudahan dan perkhidmatan kesihatan warga emas

swasta ini.

Sehubungan dengan itu, saya ingin mendapatkan penjelasan, apakah langkah kerajaan bagi
memastikan tahap profesional yang tinggi di kalangan ahli profesion kesihatan bersekutu ini dan setakat
manakah kerajaan telah melaksanakan penubuhan Majlis Profesion Kesihatan Bersekutu Malaysia?

Tuan Yang di-Pertua, itu sahaja yang ingin saya perkatakan. Saya turut sama menyokong rang
undang-undang ini. Sekian, wabillahitaufik walhidayah, wassalammualaikum warahmatullahi
wabarakatuh.

Timbalan Yang di-Pertua: Terima kasih Yang Berhormat Mulia Senator Engku Naimah binti
Engku Taib. Perbahasan yang baik, banyak hujah yang berguna diterbitkan dalam Dewan ini. Terima
kasih ya.

Saya minta pula Yang Berhormat Senator Puan Hajah Rahemah binti Idris.

12.02 tgh.

Puan Hajah Rahemah binti Idris: Bismillahi Rahmani Rahim. Assalamualaikum
warahmatullahi wabarakatuh, salam sejahtera, salam negaraku Malaysia, salam muafakat Johor.

Terima kasih Tuan Yang di-Pertua Dewan Negara kerana memberi peluang dan ruang ini
kepada saya untuk mengambil bahagian dalam perbahasan Rang Undang-undang Kemudahan dan
Perkhidmatan Jagaan Kesihatan Warga Emas Swasta 2017. Alhamdulillah, rang undang-undang ini
membuktikan keprihatinan pihak kerajaan dalam menjaga hal ehwal kebajikan rakyat bermula daripada
dalam perut sehingga berstatus warga emas. Inilah yang dikatakan kerajaan bertanggungjawab dan
kerajaan masa depan.

Sebelum saya membicarakan berkenaan rang undang-undang ini, izinkan saya membawa
beberapa premis iaitu yang pertama, warga emas. Menurut United Nations World Assembly On Ageing
1982 di Vienna, mentakrifkan orang tua ataupun warga emas adalah mereka yang berumur 60 tahun
dan ke atas.

Kedua, berdasarkan takrif di atas, merujuk kepada Kertas Kerja bertajuk, ‘Aging in an Inclusive
Society’ yang dibentangkan oleh saudara Mohd Fazari Mohd Salleh daripada Bahagian Kebajikan
Sosial, Kementerian Pembangunan Wanita, Keluarga dan Masyarakat pada 20 Mac 2017 bahawa
Malaysia akan menjadi negara tua seawal tahun 2020 dengan 11.1 peratus orang penduduk terdiri
daripada warga emas.

Populasi warga emas di Malaysia adalah seramai 2.249 juta orang iaitu bersamaan dengan
7.9 peratus pada tahun 2010, seramai 2.903 juta orang iaitu bersamaan dengan 9.2 peratus pada tahun
2015, seramai 3.749 juta orang bersamaan dengan 11.1 peratus menjelang tahun 2020 dan populasi
warga emas terus meningkat pada tahun 2030 iaitu seramai 5.819 juta orang bersamaan dengan 15.3
peratus. Daripada jumlah tersebut, 49.1 peratus adalah warga emas wanita dan jangkaan hayat adalah
77.2 tahun, lebih panjang 4.6 tahun daripada lelaki, dan 50.9 peratus adalah warga emas lelaki tetapi
jangkaan jangka hayat adalah 72.6 tahun. Ini saya ambil statistik berdasarkan Jabatan Perangkaan
Negara.

Pada umur 60 tahun ini, lima perkara yang perlu diberi keutamaan iaitu yang pertama,

kewangan dan ekonomi warga emas ini yang rata-ratanya telah berpencen dan tidak bekerja.

Kedua, kesihatan iaitu pada umur ini, mereka terdedah dan mudah menghidapi penyakit
terutama sekali penyakit kencing manis, darah tinggi, jantung dan pelbagai lagi. Ketiga, warga emas
juga emosi mudah terganggu, psikologi tidak sekuat orang muda.

Keempat, keperluan sistem sokongan terutama kekeluargaan dan persekitaran iaitu komuniti.

Dan kelima, jaringan kemudahan iaitu accessibility.

Tuan Yang di-Pertua, persediaan kerajaan menyediakan sistem bantuan ataupun support
system yang kondusif untuk warga emas adalah dituntut. Saya hendak sidang Dewan Negara, kita
dengar semula apa yang telah kerajaan kita buat selama ini.

Pertama, sebanyak 51 pusat aktiviti warga emas diwujudkan di seluruh negara.

Kedua, seramai 2,150 orang sukarelawan Home Help Services, dengan izin, Tuan Yang di-
Pertua, memberi manfaat kepada 5,892 warga emas.

Ketiga, Unit Penyayang Warga Emas ataupun kita panggil sebagai mobile care unit yang telah
memberi perkhidmatan kepada 17,480 orang warga emas. Untuk makluman Ahli-ahli Yang Berhormat
sekalian, mobile care unit ini akan membawa warga emas ini ke Kklinik dan sebagainya.

Keempat, rumah orang-orang tua. Sebanyak sembilan buah Rumah Seri Kenangan di bawah
seliaan kerajaan dan 310 rumah orang tua diselia oleh swasta.

Kelima, sebanyak dua buah Rumah lhsan untuk pesakit kronik warga emas.

Keenam, ini patut kita ketahui, bantuan kewangan orang tua sebanyak RM300 sebulan.

Ketujuh, bantuan pesakit terlantar sebanyak RM300 sebulan.

Banyak lagi inisiatif kerajaan untuk warga emas di negara kita Malaysia yang kita cintai ini.

Tuan Yang di-Pertua, Rang Undang-undang Kemudahan dan Perkhidmatan Jagaan Kesihatan
Warga Emas Swasta 2017 adalah antara persediaan kerajaan dalam menyelia dan memastikan pusat
jagaan warga emas yang dikendalikan oleh pihak persendirian dapat menyediakan perkhidmatan yang
terbaik kepada warga emas dan tidak bersandar kepada keuntungan semata-mata.

Dalam Bahagian lll di bawah tajuk kelulusan, di sini saya ingin bertanyakan kepada pihak
kementerian, pertama, adakah pihak kementerian bertanggungjawab menetapkan syarat khas
kelayakan pengamal perubatan kepada pemohon lesen pusat perkhidmatan jagaan kesihatan warga
emas seperti pemohon wajib mempunyai kelulusan perubatan daripada universiti yang diiktiraf oleh
kerajaan, atau pemohon wajib menyediakan seseorang atau lebih pegawai perubatan atau pembantu
perubatan berkhidmat dalam setiap masa, atau yang ketiga, pemohon wajib menyediakan panel pusat
perubatan kepada warga emas untuk premis tersebut?

Perkara ini penting dalam memastikan pusat perkhidmatan jagaan kesihatan ini dapat memberi
rawatan awal kepada warga emas jika terjadi serangan penyakit pada masa yang tidak dapat
dipastikan.

Berkaitan perkara di atas, saya juga ingin penjelasan daripada kementerian di bawah jagaan
yang kelima, kewajipan pemegang dan orang bertanggungjawab di bawah tajuk kecemasan 26(3) dan
(4). Pertama, adakah kementerian mempunyai senarai alatan kecemasan yang wajib disediakan bagi

memenuhi syarat kelulusan membuka pusat jagaan kesihatan warga emas swasta ini?

Kedua, adakah bentuk latihan yang diwajibkan untuk petugas pusat jagaan dan bagaimanakah
kaedah kementerian untuk memastikan semua petugas pusat jagaan warga emas swasta ini betul-
betul terlatih. Kita tak nak apabila sudah ada pusat ini, warga emas ini didera dan sebagainya. Ini amat
memilukan.

Seterusnya, bagi memastikan jaminan yang berterusan kepada warga emas yang mendiami
pusat perkhidmatan penjagaan kesihatan swasta ini dan keluarganya, terutamanya dalam aspek
kewangan. Ini kerana kita ambil maklum rata-rata warga emas tidak bekerja. Jika mereka penjawat
awam, adalah pencen. Jika mereka pekerja swasta, adalah caruman EPF dan jika mereka tidak
bekerja, bagaimana?

Untuk itu, beberapa penjelasan dipohon daripada pihak kementerian bagi memastikan
pelaksanaan dasar ini dapat benar-benar membantu warga emas jika mereka memerlukan penjagaan
pusat perkhidmatan kesihatan swasta ini.

Pertama, adakah kerajaan memberi subsidi khas sebagai inisiatif dorongan dan galakan

Kedua, adakah kerajaan menyediakan insurans khas bagi warga emas yang menghuni pusat
ini sebagai jaminan kepada kos-kos luar jangka, terutama kos perubatan yang meningkat ataupun
hospital kerajaan dicadangkan sebagai hospital mesra warga emas sebagai kemudahan kepada pihak
swasta yang menawarkan perkhidmatan jagaan warga emas ini?

Ketiga, saya ingin bertanya, bahagian 3, bab kelulusan. Di bawah tajuk permohonan kelulusan
6(2), adakah kementerian mempunyai fi yang standard ataupun pemohon boleh mengemukakan fi
mengikut kesesuaian kawasan?

Tuan Yang di-Pertua, secara keseluruhannya. Pengenalan Rang Undang-undang Kemudahan
dan Perkhidmatan Jagaan Kesihatan Warga Emas Swasta 2017 adalah satu dasar jangka panjang
bagi mendepani aging society, dengan izin, yang akan memberi impak positif kepada kesejahteraan
komuniti. Pengalaman saya, saya ingin berkongsi pengalaman saya ke negara Jepun pada bulan Ogos
2017 yang lepas. Dalam menyediakan perkhidmatan ini, perlulah dicontohi, warga emas bukannya
beban. Akan tetapi warga emas dilihat sebagai aset yang bernilai. Bertindak sebagai agen pengembang
dan merancakkan ekonomi.

Selain itu, warga emas juga dapat meningkatkan produktiviti dan daya saing industri melalui
pengalaman pekerjaan yang mereka ada. Pengenalan kepada sesuatu dasar baru adalah dituntut
sebagai langkah proaktif dalam menyediakan negara dan rakyatnya mendepani masa hadapan yang
penuh mencabar.

Akan tetapi pelaksanaan dan penyeliaan kepada sesuatu dasar perlulah seiring kehendak
semua pihak agar ia tidak membebani satu pihak dan menguntungkan satu pihak yang lain. Tuan Yang
di-Pertua, untuk itu kerajaan di bawah kepimpinan Barisan Nasional istigamah melaksanakan pelbagai
usaha yang terbaik untuk kesejahteraan rakyat dan kemakmuran Malaysia dari awal hinggalah
sekarang. Diharap, dengan wujudnya rang undang-undang ini, pihak swasta dapat membantu pihak

kerajaan dalam memperluaskan jaringan pusat perkhidmatan kesihatan warga emas ini. Akhir kalam.

Yang muda disayangi,
Yang tua dihormati,

Kerajaan Barisan Nasional terus berbakti,
Untuk rakyat Malaysia yang luhur budi.

Tuan Yang di-Pertua, saya dengan ini menyokong Rang Undang-undang Kemudahan dan
Perkhidmatan Jagaan Kesihatan Warga Emas Swasta 2017 ini. Sekian, wabillaahitaufik walhidayah,
assalamualaikum warahmatullaahi wabarakaatuh.

Timbalan Yang di-Pertua: Terima kasih Yang Berhormat Senator. Tahniah Yang Berhormat
Senator Puan Hajah Rahemah binti Idris. Ya, baik dan banyak point yang baik ditimbulkan. Satu
perkaranya yang Pak Lah dengar dia kata jangka hayat perempuan lebih lama daripada lelaki, umur
dia panjang. Fikir-fikirlah. Saya rasa yang penting juga bahawa apa yang disarankan oleh Yang
Berhormat Senator tadi menjaga orang-orang ini, veteran ini, orang berumur perlu seorang sabar. Amat
penting dikatakan oleh Yang Berhormat Senator, yang tua dihormati, yang muda dikasihi. Bak kata

pantun saya dahulu.

Bunga melur bunga melati,
Mari pakai di lubuk hati,
Budaya orang Islam yang tua dihormati,
Yang muda dikasihi.

Itu dia. Sekarang bagus saya minta pula kita punya Ahli Yang Berhormat bernama Yang
Berhormat Senator Datuk Haji Abdullah bin Mat Yasim. Dipersilakan.

12.17 tgh.

Datuk Haji Abdullah bin Mat Yasim: Terima kasih Tuan Yang di-Pertua. Bismillahi Rahmani
Rahi. Assalamualaikum. Salam negara ku Malaysia.

Saya akan bahas perkara mengenai warga emas. Pertama, saya hendak terima kasih kepada
Yang Berhormat Dato’ Seri Dr. Hilmi bin Yahaya kerana dia ini rajin dan selalu mari Parlimen dan
jawapannya okey. Cuma dalam warga emas ini, sejak akhir-akhirnya ini wujudnya warga emas. Dalam
Dewan ini pun ramai warga emas. Kalau boleh perbahasan hari ini, orang bawah umur 60 tahun tidak
boleh bercakap warga emas, pasal dia bukan warga emas. Umur 60 tahun ke atas boleh bercakap
sebab dia sudah lalui dan alami sendiri. Saya baru sedikit warga emas.

Tuan Yang di-Pertua, di Kelantan tidak ada pusat jagaan swasta ini. Biasa di luar Kelantan
tidak ramai, tidak banyak ada. Kebanyakan di Kelantan ini mak ayah duduk dengan anak-anak. So far,
saya tengok tidak ada. Jadi, lain-lain negeri mungkin ada. Inilah Kerajaan Barisan Nasional apabila
dilihat ramai warga emas 60 tahun ke atas ini yang kurang pembelaan ataupun tidak terjaga oleh anak-
anak ataupun anak-anak tidak ada masa untuk menjaga, maka diletakkan ayah dia, warga emas ini,
ibu bapa ini, datuk ini di pusat-pusat jagaan swasta. Inilah kerajaan Dato’ Sri Mohd. Najib bin Tun Abdul
Razak, dia melihat perkara ini perlu diambil kira, diberi perhatian, diberi jagaan supaya warga emas

juga mendapat pembelaan daripada Kerajaan Barisan Nasional.

Kepada Yang Berhormat Menteri Kesihatan, benda ini saya sudah bangkit baru ini tetapi saya
hendak bahas supaya benda ini menjadi satu realiti iaitu kebanyakan warga emas ini kalau umur 60
tahun ke atas ini biasa ada penyakit.

Kalau kata tidak ada penyakit itu memang bohong lah, tipu lah. Mesti ada penyakit. Cuma
banyak dan sedikit sahaja. Kencing manis kah? Kalau yang banyak itu 27 kalau yang sedikit itu mungkin
lapan, sembilan dan sepuluh, sebelas. Belum makan, lapan, lepas makan 12 kencing manis ada kalau
50 tahun ke atasnya. Ada yang teruk pun ada.

Jadi warga emas ini ada yang berpenyakit banyak, kuat, ada yang rendah dia punya kategori
sakitnya itu. Cuma yang sakit tinggi ini bermakna kencing manis tinggi, darah tinggi dan penyakit-
penyakit lain yang kronik ini. Saya- kalau di hospital biasanya kalau doktor pergi buat rawatan di katil-
katil di hospital itu dia tanya, “Hendak bawa balik rumah kah atau remain dekat hospital”?

Akan tetapi biasa kalau macam ini sakit kronik kita tahu warga emas ini sakit lama tiga empat
bulan kalau hendak tunggu dekat hospital itu mungkin buang masa orang yang menunggu itu. Yang
menunggu itu gilir-gilir anak-anak tinggal kerja. Kalau bawa balik rumah rawatan itu berkala lah.
Kadang-kadang ada mendapat rawatan, ada tidak dapat rawatan. Cuma saya minta pihak Kementerian
Kesihatan ini dekat-dekat pilihan raya ini supaya jangan beri berkala. Lantik atau pilih doktor itu atau-
kalau dekat kampung kalau tidak doktor tidak mengapa, MA, pembantu perubatan, medical assistant.
Ini pun kira okey dah.

Orang kampung ini, pesakit ini asalkan doktor pergi ataupun MA pergi kita pergi rawatan di
rumah. Pegang tangan sudah tidak apa. Pegang tangan, lambat lagi mati ini. Okey sudah. Sihat ini,
okey. Kalau kita biar macam itu, sebab kita dalam badan kita ini kita ini, ubat itu nombor dua, antibodi
itu nombor satu. Kalau you tidak kuat antibodi, you akan buat satu gantang pun tidak menjadi. Antibodi
itu kena kuat itu. Sebab itu kalau pergi tengok orang sakit, orang ini sihat ini, panas badan. Kena cakap
macam itu. Kalau pergi, “eh, ini sejuk ini, hendak mati ini”. Tidak boleh.

Oleh sebab itu antibodi nombor satu, ubat nombor dua. Jadi warga-warga emas ini yang
biasanya, biasa warga emas ini ada tadi saya kata yang ada yang sakit kronik ada yang tidak sakit.
Ada penyakit tetapi tidak sakit. Sedikit sahaja. Yang sakit kronik ini saya minta Menteri Kesihatan tolong
alert, biar buat rawatan acap kali sedikit dan tahu mana rumah-rumah dia itu. Jangan kita pergi yang
tahu, yang tidak tahu kita biarkan. Ini dekat pilihan raya ini mustahak buat yang sakit kronik pun yang
boleh pergi mengundi minta di pergi mengundi ini.

Jadi kena buat, start Januari ini Menteri Kesihatan tolong ambil kira biar rawatan itu- cari
penyakit. Cari pesakit. Jangan tunggu orang mari report, orang mari buat laporan mari turun hospital-
orang cari, cari. Saya hendak cari pesakit, bukan cari penyakit. Cari pesakit. Pesakit-pesakit kronik ini
biar ada rawatan, biar ada touching, biar ada sentuhan. Sentuhan daripada kerajaan. Sentuhan
daripada doktor atau daripada hospital ini.

Biasanya dekat-dekat pilihan raya ini dia orang ambil kira. Touching, sentuhan. Kena buat.
Sebab apa dalam rangka rawatan saya ke PDN-PDN, kampung-kampung. Kebanyakan pesakit-pesakit

ini hendak beli ubat bukan semua, ada di antara mereka hendak beli ubat tidak ada duit. Dia tunjuk

ubat dekat saya, ubat ini berapa sebiji? RM5. Sepatutnya makan sehari tiga biji tetapi makan sebiji
sehari sebab tidak ada duit.

Jadi saya minta- ini ramai ini ada, orang kampung memang. Terutama kalau musim tengkujuh
tidak boleh menoreh memang ubat itu patut makan tiga biji sehari, dia makan satu biji sehari. Jadi saya
hendak ini Menteri keluar arahan Januari, Februari, Mac, April turun padang. Turun. Touch. Sebab ini
para pengundi. Kita tidak hendak benda ini menjadi isu pembangkang, “Hah, tengok itu kerajaan Dato’
Sri Mohd. Najib”. Padahalnya daripada 100 orang itu 10 orang sahaja tidak ambil tahu tetapi 10 orang
di-viral. Dia kata tengok tidak ambil tahu soal rakyat. Jadi ini penting.

Kemudian yang kedua, saya hendak Menteri Kesihatan juga sebab tadi Yang Berhormat
Senator Puan Hajah Rahemah ada cakap. Ada di kalangannya sakit, ada di kalangannya tidak sakit.
Kalau yang pencen, yang kerja-kerja dapat pencen. Yang swasta dapat caruman. Yang tidak bekerja
ini yang tidak ada kerja apa ini tetapi dia sihat. Saya minta kerja sama dengan Kementerian
Pembangunan Wanita, Keluarga dan Masyarakat supaya collaborate dua ini mungkin kita boleh bagi
kerja kepada warga emas yang sihat. Yang sakit yang kurang ini biar duduk sahaja tidak ada kerja,
buat kuih kah?Biar kerjasama sama dengan Kementerian Pembangunan Wanita, Keluarga dan
Masyarakat. Biar dia itu jangan duduk di pusat jagaan itu tunggu mati sahaja. Biar dia ada kerja.

Sebenarnya kalau tidak ada kerja ini tidak fikir, pertamanya cepat nyanyuk. Kalau tidak ada
kerja. Jadi saya minta Kementerian Kesihatan collaborate dengan Kementerian Pembangunan Wanita,
Keluarga dan Masyarakat supaya bagi mereka kerja. Buat kuih kah, bekal kuih? Tidak apalah biar ada
income senang untuk belanja. Kadang-kadang orang sakit pun hendak makan juga.

Jadi saya rasa itu sahaja saya hendak bercakap pada hari ini. Terima kasihlah Tuan Yang di-
Pertua dan saya mohon menyokong akta ini supaya pusat jagaan warga emas ini dapat pembelaan.
Terima kasih lah kepada Dato’ Sri Mohd. Najib, Kerajaan Barisan Nasional kerana alert untuk menjaga
warga emas di pusat jagaan swasta. Terima kasih, saya mohon menyokong.

Timbalan Yang di-Pertua [Datuk Seri Haji Abdul Halim bin Abd. Samad]: Terima kasih
Yang Berhormat Senator Datuk Haji Abdullah bin Mat Yasim telah memberi pandangan yang baik untuk
kita bincang sama-sama dan sekarang saya jemput pula Yang Berhormat Senator Datuk Paul Igai.
Sila.

12.27 tgh.

Datuk Paul Igai: Terima kasih Tuan Yang di-Pertua. Terima kasih Yang Berhormat Menteri
kerana mengambil tindakan mengemukakan Rang Undang-undang Kemudahan dan Perkhidmatan
Jagaan Kesihatan Warga Emas Swasta 2017.

Saya memang ada sediakan banyak perkara-perkara tetapi tadi banyak perkara saya sudah
disentuh. Jadi saya mahu buang sedikit semua yang sudah disentuhkan. Seperti dalam laporan banci
penduduk kita yang dikaji oleh Jabatan Perangkaan. Kita dimaklumkan negara Malaysia memang akan
mencapai tahap negara tua pada tahun 2030 apabila penduduk kita mencapai 60 tahun ke atas dan
sejumlahnya nanti 5.8 juta ataupun 15.3 peratus orang tua.

Ini berkenaan tidak lama lagi penduduk kita di Malaysia, 13 tahun lagi akan menjadi

kebanyakan orang tua. Buat setakat ini kita tiada akta khususnya bagi penjagaan warga emas di

Malaysia. Kita hanya ada Akta Dasar Warga Tua Negara 1995 tetapi difahamkan itu tidak spesifik untuk
melindungi warga emas jagaan institusi-institusi penjagaan. Tepat sekali lah masa ini kerajaan
mengambil langkah awal untuk menangani isu penuaan penduduk kita.

Tuan Yang di-Pertua, baiknya kita akan meluluskan rang undang-undang ini tetapi saya
merasa sedih hati apabila kita kena salah sangka, salah faham seumpama kita akan dengan wajibnya
menghantar orang tua kita ke pusat jagaan semata-mata. Ini lah Tuan Yang di-Pertua bukan lah culture,
dengan izin, kita. Ini lah bercanggah dengan culture kita. Akan tetapi cara hidup sekarang dan nanti
khasnya di bandar-bandar besar semakin berbeza dari masa dahulu.
=1230

Menjelang tahun 2030, pengusaha jagaan warga emas akan berkembang pesat khasnya di
kota dan bandar-bandar besar. Di pasar ataupun di pekan saya di Sarawak memang 10 tahun, 20 tahun
nanti, saya tidak ada impian ada ditubuhkan pusat seperti ini.

Tuan Yang di-Pertua, kemungkinan besar juga pengusaha-pengusaha pusat jagaan yang
datangnya dari negara asing juga, negara yang mahir dalam pengusahaan ini yang akan menubuhkan
cawangan di negara kita. Justeru ini, saya cadangkan akta ini ada peraturan untuk melindungi
pengusaha tempatan kita dan employee content, dengan izin, mestilah dipatuhi. Di bawah RUU ini,
pusat jagaan warga emas juga akan bertambah canggih, lebih teratur dan kadar pembayaran pun saya
fikir akan meningkat tinggi setahap dengan perkhidmatan tinggi akan datang.

Tuan Yang di-Pertua, golongan keluarga yang sedang mendapati perkhidmatan ini ialah
keluarga yang berpendapatan tinggi. Dengan itu, saya mencadangkan kementerian membuat kajian
awal bagaimana kita mencari mekanisme untuk menyusun kadar bayar perkhidmatan khasnya untuk
orang yang tidak kaya atau orang yang tidak berapa banyak pendapatan.

Tuan Yang di-Pertua, saya tadi melihat dalam internat ada perkhidmatan seumpamanya
Hospis yang seperti Hospis Malaysia dan Hospis swasta. Perkhidmatan ini yang dianggotai oleh
sukarelawan-sukarelawan berkelayakan juga dan sanggup berbakti secara percuma untuk pesakit
kanser khasnya. Mereka memberi khidmat nasihat kepada pesakit dan keluarga pesakit yang perlu
bantuan. Khidmat mereka, saya difahamkan dia pergi rumah ke rumah pesakit antara jam lapan hingga
lima petang.

Justeru itu, saya pun mencadangkan kemungkinan kementerian dapat memperkembangkan
perk